
Oʻzbekiston  Respublikasi Prezidenti 
Matbuot xizmati surati.

Davomi 2-betda

Davomi 2-betda Davomi 3-betda

Samarqand forumi

TENGLIK, ADOLAT, QADR-QIMMATNI E’ZOZLASHGA 
QARATILGAN INSON HUQUQLARI TIZIMI

Ekologik muammolarga samarali yEchim topish va 
barqaror rivojlanishga zamin bo‘ladi

Shu yil 13-14-iyun kunlari boʻlib 
oʻtgan Inson huquqlari boʻyicha IV 
Samarqand forumida global miqyosda 
ekologik vaziyat barqarorligini saqlash, 
inson huquq va manfaatlariga xizmat 
qiladigan yangi amaliy takliflar ishlab 
chiqish, sayyoramizni barqaror 
rivojlantirish bilan bogʻliq dolzarb 
masalalar qizgʻin muhokama qilindi. 
Iqlim oʻzgarishining inson huquqlariga 
salbiy taʼsirini yumshatishga oid aniq 
tavsiya va yechimlar tayyorlash boʻyicha 
fikrlashildi. Xususan, Prezidentimizning 
forum ishtirokchilariga murojaatida 
ilgari surilgan dolzarb masalalar ham 
muhokamalarning muhim 
mavzusiga aylandi.

Folker TYURK, 
BMTning Inson huquqlari 

boʻyicha oliy komissari:
— Sayyoraning uch karra inqirozi 

— iqlim oʻzgarishi, biologik xilma-
xillikning yoʻqolishi va atrof-muhit 
ifloslanishi har bir insonga taʼsir 
qiladi. Bu nafaqat sayyoramiz, 
balki inson huquqlari inqirozi ham. 
Ekologik ofatlar sogʻliqni saqlash, 
oziq-ovqat, suv va sanitariya 
huquqlari, hatto yashash huquqiga 
ham bevosita taʼsir qiladi.

O‘ZBEKISTON vA KOREYA RESPUBLIKASI HAMKORLIGINING SALOHIYATLI 
YANGI DAvRI O‘ZARO ISHONCH, DO‘STLIK RUHIGA ASOSLANGAN

Ko‘ksaroy qarorgohida 14-iyun kuni mamlakatimizga davlat tashrifini amalga oshirayotgan 
koreya respublikasi prezidenti yun sok yolni tantanali kutib olish marosimi bo‘lib o‘tdi.

Xalqaro hamkorlik

O‘ZGARAYOTGAN ZAMON 
TALABIGA HOZIRJAVOB 

BO‘LISHIMIZ KERAK
davlat xizmati va davlat xizmatchilarining 
zamonaviy imiji muhim ahamiyat kasb Etadi
Keyingi yillarda Koreya Respublikasi Personalni boshqarish vazirligi 
Oʻzbekiston Respublikasi Prezidenti huzuridagi Davlat xizmatini 
rivojlantirish agentligi bilan inson resurslarini boshqarish sohasida 
samarali hamkorlik qilib kelmoqda. Jumladan, 2023-yil 31-oktabrda oʻzaro 
hamkorlik toʻgʻrisidagi anglashuv memorandumi imzolanib, ikki tomonlama 
munosabatlarni rivojlantirish uchun muhim poydevor yaratildi.

Bu jabhadagi hamkorlik Koreya Respub-
likasi Prezidenti janob Yun Sok Yolning 
 Oʻzbekistonga davlat tashrifi doirasida yanada 
mustahkamlandi, deyishga asoslarimiz bor. 
Boisi, tashrif chogʻida ikki davlat oʻrtasida 
kadrlar siyosati sohasidagi hamkorlik rejasini 
ishlab chiqishga kelishib olindi. Bunday 
kelishuv mamlakatlarimiz oʻrtasidagi 

 hamkorlikning amaliy ahamiyati va koʻlamini 
yanada kengaytiradi. Shu nuqtayi nazardan, 
 Koreya Res publikasi Personalni boshqarish 
vazirligi Oʻzbekiston hukumati bilan raqamli 
transformatsiya yoʻnalishida hamkorlik yanada 
rivojlanishiga ishonch bildiradi.

Maqsad, qarash va fikrlarning bir- biriga 
yaqinligi — samarali muloqotning davom-
li boʻlishini kafolatlaydi. Oʻzbek va koreys 
xalqlarining oʻxshash tomonlari koʻp. Ochiq 
yuzlik, izlanish va mehnatdan qochmaslik kabi 
xususiyatlar koʻp yillik qadriyat sanaladi.

Oʻzbekiston Respublikasi va Koreya Res-
publikasi yetakchilarining oliy darajadagi 
tarixiy uchrashuvi samarali boʻlayotganining 
asosida ham ana shu mushtaraklik yotibdi.

Oʻzbekistonda olib borilayotgan ochiqlik 
siyosati, investitsion muhitning yaxshilan-
gani va qonun ustuvorligi ushbu mamlakat 
bilan munosabatlarda ham yangi sahifa och-
di. Birgina misol, keyingi yillarda oʻzaro 
tovar ayirboshlash hajmi kes kin oshdi. Xu-
susan, oʻtgan yil bu raqam rekord darajaga — 
2,5 milliard dollarga yetdi.

Qarorgoh oldidagi maydonda ikki davlat 
bayroqlari koʻtarildi va faxriy qorovul saf 
tortdi.

Oʻzbekiston Respublikasi Prezidenti 
Shavkat Mirziyoyev oliy martabali mehmonni 
samimiy qarshi oldi va shohsupaga taklif qildi. 
Davlat madhiyalari yangradi.

Harbiy orkestr sadolari ostida yetakchilar 
faxriy qorovul safi oldidan oʻtdilar hamda 
rasmiy delegatsiyalar aʼzolarini bir-birlariga 
tanishtirdilar.

Rasmiy kutib olish marosimidan soʻng 
Oʻzbekiston Respublikasi Prezidenti 
Shavkat Mirziyoyev va Koreya Respublika-
si Prezidenti Yun Sok Yolning tor doiradagi 
uchrashuvi boʻlib oʻtdi.

Suhbat avvalida davlatimiz rahbari meh-
monni samimiy qutlab, diplomatik aloqalar 
oʻrnatilganining 32 yilligi va Oʻzbekiston 
— Koreya alohida strategik sheriklik muno-
sabatlarining besh yilligi bilan chin dildan 
tabrikladi.

Uchrashuv chogʻida siyosiy, savdo-iqti-
sodiy, texnologik va boshqa ustuvor sohalar-
da amaliy hamkorlikni yanada kengaytirish 
masalalari muhokama qilindi.

Koreya Respublikasi Oʻzbekistonning 
yetakchi savdo va investitsiya hamkorlari-
dan biri ekanligi taʼkidlandi. Oʻtgan yili to-
var ayirboshlash 2,5 milliard dollarni tash-
kil etdi, koreys investitsiyalari hajmi 7,5 
milliard dollardan oshdi. Turistlar oqimi 
ortib bormoqda, Toshkent va Seul oʻrta-
sida bir haftada 10 ta aviaparvoz amalga 
 oshirilmoqda.

Hamkorlik salohiyatidan yanada sama-
rali foydalanish, yirik yuqori texnologik 
loyihalarni aniqlash va ilgari surish uchun 
yangi sheriklik modelini shakllantirish yu-
zasidan kelishuvga erishildi.

Madaniy-gumanitar almashinuv samarali 
rivojlanayotgani yuqori baholandi. Respub-
likamizda Koreya yetakchi oliygohlarining 4 
ta filiali muvaffaqiyatli faoliyat yuritmoqda. 
Oʻz navbatida, Janubiy Koreyada 11 mingdan 
ortiq oʻzbekistonlik talaba taʼlim olmoqda.

Koreya madaniyati uyi, Koʻp tarmoqli 
bolalar klinikasi, Toshkentdagi Seul bogʻi 
va Seul koʻchasi doʻstlik va hamkorlikning 
haqiqiy ramziga aylandi.

Prezidentlar xalqaro tashkilotlar doi rasida 
oʻzaro qoʻllab-quvvatlashning ahamiyatini 
taʼkidladilar.

Shuningdek, mintaqaviy, jumladan, 
“Markaziy Osiyo — Koreya Respublikasi” 
formatidagi hamkorlik masalalari yuzasidan 
fikr almashildi.

Xavfsizlik va mudofaa sohasida, xususan, 
kiberjinoyatlar, terrorizm va ekstremizmga 
qarshi kurashish boʻyicha yaqin aloqalarni 
oʻrnatishga alohida eʼtibor qaratildi.

Oʻzbekiston Respublikasi Prezidenti 
Shavkat Mirziyoyev va Koreya Respublikasi 
Prezidenti Yun Sok Yol muzokaralarni ikki 
mamlakat rasmiy delegatsiyalari ishtirokida 
davom ettirdilar.

Mamlakatlarimiz oʻrtasidagi hamkorli-
kning barcha sohalari va yoʻnalishlarini qam-
rab olgan alohida strategik sheriklik munosa-

batlarini yanada rivoj lantirish va chuqurlash-
tirish masalalari atroflicha muhokama qilindi.

— Keng delegatsiyangiz bilan Oʻzbekis-
tonga amalga oshirayotgan davlat tashrifin-
gizni yurtimiz va mintaqamiz bilan koʻp qir-
rali hamkorlik rivojiga katta eʼtiborning yana 
bir tasdigʻi sifatida qabul qilamiz, — dedi 
Prezidentimiz.

Koreya Respublikasi Oʻzbekistonning 
jadal va innovatsion rivojlanishida asosiy 
sheriklardan biri hisoblanadi. Mamlakatimiz-
da energetika, kimyo, avtomobilsozlik, 
elektrotexnika, toʻqimachilik, oziq-ovqat va 
boshqa sohalarda 726 ta qoʻshma korxona 
faoliyat yuritmoqda. 

Muzokaralar chogʻida kelgusi uch yil 
uchun Oʻzbekiston — Koreya alohida strate-
gik sherikligining yangi yuqori texnologiyali 
kun tartibini shakllantirish muhimligi taʼkid-
landi.

Davlatimiz rahbari buni “Ikki mamlakat-
ning yuqori texnologiyali va innovatsion 
hamkorligining yangi davri” deb eʼlon qilish 
tashabbusi bilan chiqdi.

Shu munosabat bilan hukumatlarga 
 Oʻzbekistonda mintaqaviy yuqori texnologik 
xab yaratish boʻyicha strategik dasturni 
tayyorlash topshirildi.

Ayni paytda strategiyaning tub yoʻnalish lari 
sifatida bir qator ustuvor sohalarda hamkorlik 
qilish taklif etildi.

Birinchidan, oʻta muhim mineral resurs-
lar sohasidagi hamkorlik. Bu resurs bazasini 
chuqur qayta ishlagan holda qoʻshilgan qiy-
matning toʻliq zanjirini yaratishni nazarda 
tutadi.

Ikkinchi. Koreya Respublikasi anʼanaviy 
ravishda global yetakchilardan biri hisoblan-
gan yarimoʻtkazgichlar sohasida strategik 
hamkorlik. Bu borada mamlakatimizda min-
taqada birinchi yaxlit ilmiy-ishlab chiqarish 
klasterini barpo etish rejalashtirilgan.

Uchinchi. Kimyo sanoatida keng koʻlamli 
hamkorlik. “Yashil” vodorod va ammiak ish-
lab chiqarish, shuningdek, tayyor rezinotex-
nika mahsulotlari ishlab chiqarish boʻyicha 
yangi loyihalar tayyorlangan.

Toʻrtinchi. Mashinasozlikda kooperatsi-
yani chuqurlashtirish. Joriy yil bahorida Jiz-
zax viloyatida KIA avtomobillarini yigʻish 
liniyasi ishga tushirildi. Kelgusi yilda yiliga 
60 mingdan ortiq sedan ishlab chiqarishni 
boshlash rejalashtirilgan.

Beshinchi. “Aqlli” qishloq xoʻjaligini 
yaratishga texnologiyalarni jalb qilish, shu 
jumladan, agrar tarmoqni raqamlashtirish, 
“aqlli“ va “yashil” texnologiyalarni joriy 
etish.

Mamlakatimiz hududlarida qay-
ta tiklanadigan energiya manbalari aso-
sida zamonaviy issiqxona xoʻjaliklari va 
bogʻdorchilik majmualarini barpo etish yu-
zasidan kelishuvlarga erishilgan.

Oltinchi. Infratuzilmani modernizatsiya 
qilish va shaharsozlik dasturi. Koreya bankla-
ri va kompaniyalarining transport infratuzil-
masini modernizatsiya qilish, davlat-xususiy 
sheriklik tamoyillari asosida turar joy va ti-
jorat obyektlarini loyihalashtirish va qurishga 
qiziqishi yuqori ekani taʼkidlandi.

Yettinchi. Zamonaviy va xavfsiz energetika. 
“Yashil” energetika va energiya samaradorligi-
ni oshirish sohasida istiqbolli loyihalarni ishlab 
chiqish uchun tomonlar energetika vazirlari da-
rajasida strategik muloqotni qayta tiklashga va 
uning navbatdagi yigʻilishini yaqin orada Oʻz-
bekistonda oʻtkazishga kelishib oldilar.

Koreya Eksimbanki va EDCF jamgʻar-
masi bilan sheriklik muvaffaqiyatli boʻlayot-
gani mamnuniyat bilan qayd etildi, ular bilan 
qoʻshma loyihalar portfeli 3 milliard dollar-
dan oshgan.

EDCF jamgʻarmasi doirasida 2 milliard dol-
larlik yangi loyihalar, jumladan, yuqori tez likdagi 
elektr poyezdlarni yetkazib berish, “Toshkent 
Farma Park” loyihasining ikkinchi bosqichini 
amalga oshirish va taʼlim muassa salarini jihoz-
lash boʻyicha kelishuvga erishilgan.

Hozirgi sammitga tayyorgarlik koʻrish 
jarayonida yuqoridagi yoʻnalishlar boʻyicha 
9,6 milliard dollarlik yangi loyihalar portfeli 
shakl lantirilgani mamnuniyat bilan qayd etildi.

Prezidentlar madaniy-gumanitar almashi-
nuvni yanada kengaytirishga alohida eʼtibor 
qaratdilar.

Samarali sheriklikning yaqqol misoli 
Koreya tomoni bilan hamkorlikda qurilgan 
zamonaviy koʻp tarmoqli bolalar klinikasi 
hisoblanadi.

Muzokaralar chogʻida kattalar uchun 
shifoxona, onkologik klinika va qoʻshma 
universitetni oʻz ichiga olgan tibbiy klaster 
loyihalarini tayyorlash va amalga oshirishni 
jadallashtirish boʻyicha kelishuvga erishildi.

Bundan tashqari, Koreyaning ixtisos-
lashtirilgan markazlarida tibbiyot xodim-
larining malakasini oshirish boʻyicha uzoq 
muddatli dastur ishga tushiriladi.

Taʼlim sohasida hamkorlik boʻyicha kat-
ta tajriba toʻplangan. Oʻtgan yilning martida 
birinchi Oʻzbekiston — Koreya rektorlari 
forumi boʻlib oʻtdi. Kelgusi yili navbatdagi 
uchrashuv oʻtkaziladi.

Oʻzbekistonda Koreya fan va texnologi-
yalari instituti (KAIST) modeli asosida ins-
titut tashkil etish taklifi qoʻllab-quvvatlandi.

Bundan tashqari, Koreya Davlat bosh-
qaruvi instituti va Milliy inson resurs lari ins-
tituti bilan hamkorlikda  Toshkentdagi Davlat 
boshqaruvi akademiyasi qoshida Raqam-
li texnologiyalar va sunʼiy intellekt oʻquv 
markazini ochish rejalashtirilgan.

Koreyalik mutaxassislarni jalb qilgan hol-
da koreys tilini oʻrganish dasturlarini kengay-
tirishga alohida eʼtibor qaratildi.

KOICA koʻmagida Toshkent, Samarqand, 
Shahrisabz, Fargʻona va Urganchda ochilgan 
professional taʼlim markazlarida oʻzbekiston-
lik fuqarolar muvaffaqiyatli tayyorlanayot-
gani qayd etildi.

Koreya tomoni moliyaviy-texnik koʻmak-
ni jalb qilgan holda bunday markazlar tar-
mogʻini Oʻzbekistonning boshqa hududlarida 
ham ochishga tayyorligini bildirdi.

Ikki xalqni yanada yaqinlashtirish maq-
sadida kelgusi yilni “Oʻzbekiston va Koreya 
oʻrtasidagi oʻzaro almashinuvlar yili” deb 
eʼlon qilish va oʻzaro madaniy tadbirlarni oʻt-
kazish taklif qilindi.

2027-yilda Oʻzbekistonda koreys dias-
porasi istiqomat qilayotganining 90 yilligi 
keng nishonlanadi.

Prezidentlar bu tarixiy sanaga atab Toshkent 
shahridagi Koreys madaniyati va sanʼati uyida 
muzey va kutubxona ochishga kelishib oldilar.

Davlatimiz rahbari “Elektron hukumat”ni 
rivojlantirish, “Raqamli  Oʻzbekiston” strate-
giyasini ishlab chiqish, IT-park salohiyatini 
mustahkamlash va “U-Enter” biznes inkuba-
torlarini yaratishda Koreya tomonining katta 
hissasini qayd etdi.

Bu borada tomonlar sunʼiy intellekt, biz-
nes jarayonlarini autsorsing qilish va raqamli 
texnologiyalar sohasida hamkorlikni kengay-
tirishga kelishib oldilar.

Shuningdek, korrupsiyaga qarshi kurash-
ish, ekologiya, mehnat migratsiyasi va bosh-
qa muhim yoʻnalishlarda aniq takliflar koʻrib 
chiqildi.

Muzokaralar yakunida davlat rahbarlari har 
bir yoʻnalish boʻyicha aniq muddatlar va amal-
ga oshirish mexanizmlari belgilangan “yoʻl 
xaritalari”ni qabul qilishga topshiriq berdilar.

Oʻzbekiston Respublikasi Prezidenti 
Shavkat Mirziyoyev va Koreya Respublikasi 
Prezidenti Yun Sok Yol oʻrtasida boʻlib oʻt-
gan samarali muzokaralar yakunlari boʻyicha 
ikki tomonlama hujjatlarning salmoqli toʻpla-
mi qabul qilindi.

2 SIYOSAT YANGI O‘ZBEKISTON
Davlatimiz rahbari soʻnggi yillarda Koreya Respublikasi Oʻzbekiston iqtisodiyoti 

va sanoatini modernizatsiya qilishda muhim hamkorga aylanganini taʼkidladi. 
Bugungi kunda Koreyaning yetakchi kompaniyalari va banklari bilan 5 milliard 

dollarlik yirik loyihalar amalga oshirilmoqda.

Xalqaro hamkorlik

Kim Sin Ho,
Koreya Respublikasi personalni 
boshqarish vaziri

O‘ZGARAYOTGAN ZAMON TALABIGA 
HOZIRJAVOB BO‘LISHIMIZ KERAK

Davlat xizmati va davlat xizmatchilarining 
zamonaviy imiji muhim ahamiyat kasb etadi

O‘ZBEKISTON vA KOREYA RESPUBLIKASI HAMKORLIGINING SALOHIYATLI 
YANGI DAvRI O‘ZARO ISHONCH, DO‘STLIK RUHIGA ASOSLANGAN

Davlat rahbarlari Alohida strategik sherik-
likni yanada chuqurlashtirish va har tomon-
lama kengaytirish toʻgʻrisidagi Qoʻshma ba-
yonotni imzoladilar.

Davlat tashrifi doirasida jami 17 ta hujjat, 
shu jumladan:

— Iqtisodiy taraqqiyot va hamkorlik 
jamgʻarmasi bilan hukumatlararo bitim;

— Koreya Eksport-import banki va 
“Hyundai Rotem” kompaniyasi bilan tez-
yurar elektr poyezdlarini xarid qilish va yet-
kazib berish toʻgʻrisida bitimlar;

— Koreya Eksport-import banki bilan 
oʻrta maktablar uchun fan, axborot-kom-
munikatsiya texnologiyalari uskunalarini 
yetkazib berish toʻgʻrisida bitim;

— “Toshkent Farma Park” innovatsion 
farmatsevtika klasteri loyihasini amalga 
 oshirish toʻgʻrisida bitim;

— Oʻzbekiston davlat xizmatchilari salo-
hiyatini oshirish sohasida hamkorlik toʻgʻrisi-
da bitim;

— tashqi ishlar vazirliklari oʻrtasida 
2025-2027-yillarga moʻljallangan hamkorlik 
dasturi;

— Jahon savdo tashkiloti doirasida ham-
korlik toʻgʻrisida bayonnoma;

— Madaniyat sohasida hamkorlik 
toʻgʻrisida bayonnoma;

— Transport sohasida hamkorlik toʻgʻrisi-
da kelishuv;

— Oʻzbekiston hududlarida markazlash-
gan issiqlik taʼminoti tizimlarini moder-
nizatsiya qilish boʻyicha hamkorlik toʻgʻrisi-
da kelishuv;

— Oʻta muhim minerallar sohasida 
sheriklik toʻgʻrisida kelishuv;

— Savdo-iqtisodiy hamkorlik boʻ yicha Oʻz-
bekiston — Koreya qoʻshma qoʻmitasi faoliya-
tini qoʻllab-quvvatlash toʻgʻrisida kelishuv;

— Malakali va professional kadrlar 
tayyorlash boʻyicha hamkorlik toʻgʻrisida 
memorandum;

— Qishloq xoʻjaligi sohasida hamkorlik 
toʻgʻrisida memorandum;

— “Oʻzsanoatqurilishbank” AJ bilan 
 Koreya Eksport-import banki oʻrtasida 
banklararo master-kredit liniyasi toʻgʻrisida 
bitim imzolandi.

Oliy darajadagi muzokaralar yakunida 
 Oʻzbekiston Respublikasi Prezidenti Shavkat 
Mirziyoyev va Koreya Respublikasi Prezidenti 
Yun Sok Yol ommaviy axborot vositalari vakil-
lari uchun bayonot bilan chiqdilar.

Yetakchilar ochiq va doʻstona muhitda, 
konstruktiv va ishonchli muloqot ruhida oʻt-
gan uchrashuvlar natijalarini yuqori baho-
ladilar.

Davlatimiz rahbari Koreya jahonda jadal 
taraqqiy etib borayotgan mamlakatlardan 
biri, Oʻzbekistonning vaqt sinovlaridan oʻt-
gan alohida strategik hamkori ekanini taʼkid-
ladi.

— Koreya davlati bizdan ancha olisda 
joylashgan boʻlsa-da, xalqlarimizning urf-
odat va qadriyatlari, maʼnaviy olami va dun-
yoqarashi bir-biriga oʻxshashdir. Biz yaqin 
doʻst sifatida olijanob va bagʻrikeng koreys 
xalqi erishayotgan katta muvaffaqiyatlardan 
behad quvonamiz va faxrlanamiz, — dedi 
davlatimiz rahbari.

Oʻzbekiston rahbari koreys hamkasbi bi-
lan muzokaralar chogʻida oʻzaro man faatli 
hamkorlikni yanada chuqurlashtirishning 
ustuvor yoʻnalishlari belgilangani, yangi reja 
va marralar olinganini taʼkidladi.

Hamkorlikning barcha mexanizmlariga 
tizimli tus berish, tovar ayirboshlash hajmini 
oshirish, oʻzaro savdoda muvozanatni taʼmin-
lash muhimligiga alohida eʼtibor qaratildi.

Shu maʼnoda Iqtisodiy hamkorlik boʻ-
yicha Hukumatlararo qoʻmita va tashqi siyo-
sat idoralari oʻrtasida Strategik muloqotning 
birinchi yigʻilishi natijalari yuqori baholandi.

Oʻzbekiston rahbari Koreya Prezidenti bi-
lan birga mamlakatimizga katta ishbilarmon-
lar delegatsiyasi kelganini mamnuniyat bilan 
taʼkidladi.

Biznes forumda Koreyaning 80 dan ortiq 
yetakchi kompaniyalari ishtirok etayotgani va 
9,6 milliard dollarlik yangi loyihalar toʻplami 
tayyorlangani  savdo-iqtisodiy hamkorlikka 
kuchli turtki berishiga ishonch bildirildi.

Yaqin yillarga moʻljallab Oʻzbekiston — 
Koreya alohida strategik sherikligining yangi 
yuqori texnologiyali kun tartibini shakllanti-
rish zarurligi taʼkidlandi.

Davlatimiz rahbari koreys kompaniyalari 
bilan hamkorlikning ayrim ustuvor yoʻnalish-
lariga toʻxtalib oʻtdi.

Masalan, oʻta yupqa mis folgasi, “yashil” 
vodorod, ammiak, agrokimyo, yarimoʻtkaz-
gichlar va elektrotexnika mahsulotlari ishlab 
chiqarish boʻyicha kelishuvlar mavjud. Oʻz-
bekiston avtomobil rusumlari qatorini ken-
gaytirish va ishlab chiqarishni koʻpaytirish-
dan man faatdor. Qishloq xoʻjaligi sohasida 
 Koreyaning “yashil” va “aqlli” texnologiya-
larini transfer qilish boʻyicha aniq kelishuv-
larga erishilgan.

Koreya kompaniyalari davlat-xususiy 
sheriklik asosida transport infratuzilmasini 
modernizatsiya qilishda ishtirok etadi.

Davlat rahbarlari ikki mamlakat hududlari 
oʻrtasidagi hamkorlikni kengaytirish muhim-
ligini taʼkidladilar.

Oʻzbekistonning anʼanaviy hamkorlari — 
Eksimbank, EDCF jamgʻarmasi va Koreya 
xalqaro hamkorlik agentligi (KOICA) bilan 
sheriklikni mustahkamlashga alohida eʼtibor 
qaratildi.

EDCF bilan umumiy qiymati 2 milliard 
dollar boʻlgan yangi ijtimoiy ahamiyatga ega 
loyihalarni moliyalashtirish boʻyicha bitimlar 
imzolangani mamnuniyat bilan qayd etildi.

Tomonlar, shuningdek, kasbiy taʼlim va 
mehnat migratsiyasi, ekologiya va iqlim 
oʻzgarishi sohalarida hamkorlikni kengayti-
rishga kelishib oldilar.

Muzokaralar chogʻida yetakchilar min-
taqaviy va xalqaro ahamiyatga molik ma-
salalar yuzasidan pozitsiyalar oʻxshashligini 
tasdiqladilar.

Davlatimiz rahbari kelgusi yil Seulda 
“Markaziy Osiyo — Koreya” formatidagi 
birinchi sammitni oʻtkazish taklifini maʼqul-
ladi va Prezident Yun Sok Yolning  Koreya 
yarimorolida tinchlik va barqarorlikni 
taʼminlash boʻyicha qatʼiy qadamlarini qoʻl-
lab-quvvatladi.

Madaniy-gumanitar sohada tomonlar 
2025-yilni “Oʻzbekiston va Koreya oʻrta-
sidagi almashinuvlar yili” deb eʼlon qilish-
ga kelishib oldilar. Uning doirasida oʻzaro 
madaniyat haftaliklari, yoshlar, taʼlim, til va 
sport forumlari, sanʼat va hunarmandchilik 
koʻrgazmalari, turizm tadbirlari oʻtkaziladi.

Umuman, Oʻzbekiston va Koreya 
Prezidentlari zamonaviy sharoitlarda ham-
korlikning yangi modelini yaratishga kelishib 
oldilar.

— Oʻzaro munosabatlarimizda “Yuqori 
texnologik va innovatsion hamkorlikning 
yangi davri” boshlanmoqda. Bugun imzo-
langan Alohida strategik sheriklikni yanada 
chuqurlashtirish va har tomonlama kengay-
tirish toʻgʻrisidagi qoʻshma bayonot va yigir-
maga yaqin boshqa hujjatlar bu ezgu niyat-
larimizga xizmat qilishiga aminman, — dedi 
davlatimiz rahbari.

Qoʻshma rejalarni har tomonlama qoʻl-
lab-quvvatlash va tezlashtirish maqsadida 
davlatimiz rahbari loyihalarni nazorat qi-
lish hamda koʻmaklashish boʻyicha koʻp 
bosqichli mexanizmni joriy etishni taklif 
qildi.

Oʻzbekiston bilan Koreya oʻrtasidagi oliy 
darajadagi muzokaralar yakunida Koʻksaroy 
qarorgohida daraxt ekish marosimi boʻlib 
oʻtdi.

Oʻzbekiston Respublikasi Prezidenti 
Shavkat Mirziyoyev va Koreya Respublika-
si Prezidenti Yun Sok Yol Faxriy mehmonlar 
xiyobonida daraxt ekdilar.

Marosim xalqlarimiz oʻrtasidagi doʻstlik 
va oʻzaro anglashuv mustahkamlanayotgani, 
ikki mamlakat yetakchilarining Oʻzbekiston 
— Koreya alohida strategik sheriklik muno-
sabatlarini sifat jihatidan yangi bosqichga 
olib chiqishga qatʼiy intilishining ramziy 
 ifodasi boʻldi.

Soʻng Prezidentlar Toshkent shahridagi 
Texnoparkka tashrif buyurdilar.

Oliy martabali mehmonga Texnopark 
korxonalarida ishlab chiqarilayotgan keng 
turdagi yuqori texnologik mahsulotlar, jum-
ladan, Janubiy Koreyaning “Samsung Elec-
tronics” kompaniyasi texnologiyasi asosida 
tayyorlanayotgan texnika namunalari namo-
yish etildi.

Davlatimiz rahbari tashabbusi bilan tash-
kil etilgan sanoat majmuasida umumiy qiy-
mati 365 million dollar boʻlgan 16 ta ishlab 
chiqarish quvvati joylashgan. Bu yil logistika 
markazi ish boshlaydi.

Mahsulotlar xorijiy brendlar ostida va 
ularning nazoratida ishlab chiqariladi, ichki 
va tashqi bozorlarda katta talabga ega. Ular 
10 ta davlatga eksport qilinmoqda.

Prezidentlar ikki mamlakat yetakchi kor-
xonalari kooperatsiyasini  kengaytirish, oʻza-
ro tajriba almashish, ilgʻor texnologiya lar va 

 innovatsiyalarni transfer qilish muhimligini 
taʼkidladilar.

Prezidentlar Shavkat Mirziyoyev va Yun 
Sok Yol Oʻzbekiston — Koreya biznes foru-
mida ishtirok etdi.

Koreya tomonidan tadbirda SK Group, 
Lotte Corporation, KOGAS, POSCO, Sam-
sung, LG, Hyundai, KIA, Doosan, BoMI, 
Eksimbank, EDCF jamgʻarmasi, Koreya 
taraqqiyot banki kabi 80 dan ortiq yetakchi 
kompaniya va bank-moliya institutlari rah-
barlari qatnashdi.

Davlatimiz rahbari oʻz nutqida Koreya 
Respublikasi Oʻzbekistonning anʼanaviy va 
yirik savdo, investitsiya va texnologik ham-
korlaridan biri ekanini taʼkidladi.

Oliy darajadagi muzokaralar chogʻi-
da yetakchilar savdo va investitsiyalarni 
koʻpaytirish choralarini har tomonlama 
qoʻllab-quvvatlash, qoʻshma loyihalar-
ni moliyalashtirishning zamonaviy me-
xanizmlarini joriy etish, biznes uchun qu-
lay shart-sharoitlar yaratish borasida ke-
lishib oldilar.

Davlatimiz rahbari soʻnggi yillarda 
 Koreya Respublikasi Oʻzbekiston iqtisodi-
yoti va sanoatini modernizatsiya qilishda 
muhim hamkorga aylanganini taʼkidladi. Bu-
gungi kunda Koreyaning yetakchi kompani-
yalari va banklari bilan 5 milliard dollarlik 
yirik loyihalar amalga oshirilmoqda.

POSCO kompaniyasi bilan toʻqimachilik 
klasteri, Eksimbank va CNT bilan koʻp tar-
moqli bolalar klinikasi, Shingdong Enercom 
bilan kremniyni qazib olish va qayta ishlash 
kabi loyihalar bu boradagi muvaffaqiyatli 
sheriklikka misol boʻladi.

Prezidentimiz yangi Oʻzbekistonda iqti-
sodiyotni liberallashtirish, qonun ustuvor-
ligini taʼminlash, xususiy mulk daxlsizligi 
va investorlar huquqlarini himoya qilishga 
qaratilgan islohotlar ortga qaytmasligini alo-
hida taʼkidladi.

— Oʻzbekiston — Koreya hamkorligining 
salohiyati juda yuqori. Bizning iqtisodiyotla-
rimiz bir-birini samarali toʻldirishga qodir, — 
dedi Prezident.

Shu nuqtayi nazardan kelgusi hamkorli-
kning ustuvor yoʻnalishlari belgilab olindi.

Avvalo, strategik xomashyoni ilgʻor tex-
nologiyalar asosida chuqur qayta ishlash va 

yuqori qiymatli mahsulotlarni uchinchi dav-
latlarga eksport qilish.

Bu borada muhim qadam sifatida oʻta 
yupqa mis folgani birgalikda ishlab chiqarish 
boʻyicha bitim imzolandi. Shuningdek, Oʻz-
bekiston — Koreya nodir metallar ilmiy-tex-
nologik markazi faoliya tini kengaytirish ham 
koʻzda tutilgan.

Elektrotexnika sanoatidagi sheriklik 
doirasida Toshkent viloyatida Markaziy 
Osiyoda birinchi yarimoʻtkazgichlar klasteri-
ni barpo etish hamda elektrotexnika va texnik 
kremniy ishlab chiqarish boʻyicha kooperat-
siyani kengaytirish rejalashtirilgan.

Oʻzbekiston kimyo sohasida koreys biz-
nesi bilan strategik sheriklikni rivoj lantirish 
niyatida. “Yashil” vodorod, ammiak va kau-
chuk mahsulotlari ishlab chiqarish boʻyicha 
loyihalarni amalga oshirish rejalari qoʻl-
lab-quvvatlandi.

Shuningdek, tashrif doirasida Eksimbank 
va KOICA koʻmagida Kimyo texnologiyalari 
markazini tashkil etishga start berilmoqda.

Oʻzbekiston Koreyaning infratuzilma va 
shaharsozlik sohasidagi ilgʻor tajribasini oʻr-
ganishdan manfaatdor. Bu borada koreys 
hamkorlarning davlat-xususiy sheriklik asosi-
da transport infratuzilmasini modernizatsiya 
 qilishdagi ishtirokiga alohida eʼtibor qaratildi.

Davlatimiz rahbari koreys ishbilarmon 
doiralari vakillariga Oʻzbekiston hukumati 
barcha kelishuvlarni oʻz vaqtida va samarali 
amalga oshirishda faol qoʻllab-quvvatlashini 
aytdi.

Shu maqsadda qoʻshma loyihalarni mu-
vofiqlashtirish va ilgari surishning yangi tizimi 
joriy etilishi eʼlon qilindi.

Oʻz navbatida, Koreya Respublikasi 
Prezidenti Yun Sok Yol Prezident  Shavkat 
Mirziyoyev rahbarligida amalga oshirilayot-
gan ortga qaytmas islohotlar dasturini yuqori 
baholab, oʻzaro manfaatli sheriklik koʻlamini 
kengaytirish uchun ishga solinmagan katta 
imkoniyatlar mavjudligini taʼkidladi.

Koreya Respublikasi Prezidenti Yun 
Sok Yolning mamlakatimizga davlat tashrifi 
davom etmoqda.

Ziyodulla JONIBEKOV,
Ikrom AVVALBOYEV,

OʻzA muxbirlari

Hozir barcha mamlakat sunʼiy intellekt 
va 5G kabi texnologik oʻzgarishlarni 
keltirib chiqargan toʻrtinchi sanoat inqilobi 
sharoitida yashamoqda. Bunday sharoitda 
maʼlumotlarni qayta ishlash va ulardan 
foydalanishning ahamiyati kuchayadi 
hamda raqamli transformatsiya ga talab 
ortadi. Inson resurslarini boshqarish 
nisbatan sekin oʻzgaradigan soha 
hisoblansa-da, davr talablariga hozirjavob 
boʻlishi zarur.

Bugun yirik kompaniyalar oʻz ish uslubini 
takomillashtirish va oqilona qarorlar qabul 
qilish maqsadida sunʼiy intellekt va boshqa 
yangi texnologiyalardan foydalanmoqda. 
Ayni paytda ular individual xususiyatlarni 

hisobga olgan  holda xizmat koʻrsatishni 
davom ettirmoqda.

Masalan, Google kompaniyasi 10 yildan 
buyon Personalni va innovatsiyalarni 
boshqarish laboratoriyasi (PiLab) orqali 
tashkiliy tuzilmasini takomillashtirish 
maqsadida turli maʼlumotlar tahlilini 
oʻtkazib keladi. Shunga oʻxshash IBM sunʼiy 
intellekti, MyCA har bir shaxsning karyerasi 
uchun zarur kompetensiyalar taklif qiladi.

Janubiy Koreyaning koʻp sonli 
kompaniyalari ham ishga yollash, isteʼdodni 
rivojlantirish, karyerani boshqarish, tashkiliy 
madaniyatni yaxshilash kabi yoʻnalishlarda 
sunʼiy intellekt hamda katta maʼlumotlar 
kabi raqamli texnologiyalardan keng 
foydalanmoqda.

Koreya Respublikasi hukumati 
2000-yildan buyon davlat xizmati tizimida 
raqamli transformatsiyani amalga oshirishga 
kirishgan. Bu jarayon “e-Saram” deb 
nomlangan personalni boshqarishning 
elektron tizimi negizida tatbiq etiladi. Davlat 
xizmatchilarini ishga yollashdan isteʼfosiga 
qadar jarayon shu tizim orqali elektron 
boshqariladi.

“e-Saram”ning birinchi avlodi 2000-yilda 
kompyuterlashtirilgan boʻlsa, ikkinchi 
avlodi 2012-yili integratsiyalashgan va hozir 

personalni boshqarishning uchinchi avlod 
intellektual tizimiga oʻtishga tayyorgarlik 
koʻrilmoqda.

Koreya Respublikasi hukumati hozir 
ishlab chiqayotgan “e-Saram”ning uchinchi 
avlodi davlat xizmatchilariga intellektual 
xizmatlar koʻrsatishi kutilmoqda. Natijada 
shunday muhit yaratiladiki, davlat xizmatchisi 
butun diqqat-eʼtiborini ishiga qaratib, boshqa 
narsaga chalgʻimaydi.

Jumladan, “ye-Saram” davlat xiz-
matchisiga zarur axborotni barvaqt 
yetkazadi, turli masalalar (shu jumladan, 
shaxsini rivojlantirish) boʻyicha maslahat 
beradi. Tugʻuruq va bola parvarishi 
taʼtilidan qaytgan davlat xizmatchilariga 
oid imtiyozlar haqida maʼlumot berib, 
tegish li arizalarning taqdim etilishiga 
sharoit yaratadi. Bunday mobil platformalar 
yordamida davlat xizmatchilarining ishga 
kelib-ketishini boshqarish ham qulay. 
Xizmat safari xarajatlarining toʻlanishi 
kabi vazifalar esa asos lovchi hujjatlarni 
taqdim etmasdan, tegishli maʼlumotlarni 
bogʻlash orqali osongina hal qilinadi. 
Natijada davlat xizmatchilari ikkilamchi 
ishlar haqida qaygʻurmay, butun diqqat-
eʼtiborini muhim va yaratuvchan 
vazifalarga qaratadi.

Inson resurslarini boshqarishning 
avvalgi elektron tizimlari samaradorlikni 
oshirish evaziga ishchi kuchi va personalni 
boshqarish xarajatlarini ancha qisqartirgan 
boʻlsa, uchinchi avlod tizimi davlat 
xizmatchilariga oʻz salohiyatini namoyon 
qilish imkonini beradi. Bunday yondashuv 
milliy taraqqiyotga hamda xalq manfaatlari 
yoʻlida siyosatni amalga oshirishga 
imkoniyat yaratadi.

Janubiy Koreya hukumatining raqamli 
transformatsiyaga qaratilgan saʼy-hara-
kati jahon davlatlari rivojiga ham ijobiy 
taʼsir koʻrsatadi, deb umid qilaman. 

Xususan, Koreya Respublikasi hukumati 
soʻnggi yillarda Oʻzbekistonda kadrlarni 
boshqarishning raqamli tizimini rivoj-
lantirishga koʻmaklashmoqda. Jumladan, 
2023-yilda xalqaro ekspertlar ishtirokida 
oʻzaro hamkorlikda amalga oshirilgan 
tadqiqotda Janubiy Koreya va Oʻzbekis-
tondagi inson resurslarini boshqarishning 
elektron tizimlari qiyosiy tahlil qilindi. 
Bundan tashqari, Koreya Respub likasining 
IT konsalting kompaniyalari tomonidan 
Oʻzbekistonda kadrlarni bosh qarishning 
elektron tizimini yanada takomillashtirish 
boʻyicha konsalting loyihalari amalga 
oshirildi. Inson resurslarini boshqarish 
tizimi Oʻzbekiston hukumatining raqamli 
transformatsiyasiga yoʻnaltirilgan kelgusi 
hamkorlikning poydevori boʻlib xizmat 
qiladi.

Hamkorlikdagi loyihalar davomida 
Koreya Respublikasi Personalni boshqarish 
vazirligi va konsalting kompaniyalari 
mutaxassislari Oʻzbekiston Respub likasi 
Prezidenti huzuridagi Davlat xizmatini 
rivojlantirish agentligi xodimlarining raqamli 
transformatsiyaga qatʼiy kirishganiga 
ishonch hosil qildi. Hozir Oʻzbekistonda 
shakllantirilayotgan “hrm.argos.uz” plat-
formasi inson resurs larini boshqarish 

tizimining samarali va innovatsion 
rivojlanishini taʼminlashiga ishonchimiz 
komil.

Inson resurslarini samarali boshqarish 
va davlat xizmatchilarining salohiya-
tini oshirish maqsadida 2019-yilda tashkil 
etilgan Oʻzbekiston Respublikasi Prezidenti 
huzuridagi Davlat xizmatini rivojlantirish 
agentligi mamlakatning kelgusi taraqqiyoti 
uchun poydevor boʻlib xizmat qiladi. Davlat 
xizmati tizimidagi islohotlar Oʻzbekiston 
Respublikasining 2022-yilda qabul qilingan 
“Davlat fuqarolik xizmati toʻgʻrisida”gi 
qonuni bilan mustahkamlangani ham 
eʼtiborga molik. Mazkur qonun hamda inson 
resurs larini boshqarish va rivojlantirishga 
masʼul maxsus vakolatli organning tashkil 
etilgani davlat xizmatini modernizatsiyalash 
va samaradorligini oshirishga yoʻnaltirilgan 
islohotlar dasturiga  hamohangdir.

Prezidentlar Yun Sok Yol hamda Shavkat 
Mirziyoyev janoblarining bizning sohaga 
doir muloqoti va erishilgan kelishuvlar inson 
resurslarini raqamli boshqarish borasidagi 
hamkorlikni mustahkamlab, davlat xizmati 
samaradorligini oshirishga yoʻnaltirilgan 
ilgʻor tajribalar almashinuviga zamin 
yaratadi. Bunday hamkorlikning davom 
etishi Oʻzbekiston Respublikasi Prezidenti 
huzuridagi Davlat xizmatini rivojlantirish 
agentligining saʼy- harakatlarini yanada 
kuchaytiradi, salohiyatini oshiradi, samara 
beradi. Biz esa bu borada oʻzaro hamkorlikka 
hamisha tayyormiz.

Boshlanishi 1-betda

Boshlanishi 1-betda

YANGI O‘ZBEKISTON
Atrof-muhitning buzilishi inson huquqlariga salbiy taʼsir koʻrsatayotganini barchamiz koʻrib, 

bilib turibmiz. Ekologik muammolar insonning yetarlicha hayot sifati, xavfsiz uy-joy, oziq-
ovqat, sogʻliq, suv va sanitariya huquqi yoki shunchaki oʻz hayotini xavfsiz va munosib davom 

ettirishga boʻlgan asosiy huquqlariga daxl qilmoqda.

2024-yil 15-iyun, 118-son

3
Samarqand forumi

Markaziy Osiyo mintaqasi iqlim oʻzgarishining 
halokatli oqibatlarini juda yaxshi biladi. U global 
oʻrtacha koʻrsatkichdan tezroq isiyotgan mintaqa. 
Issiq toʻlqin, qurgʻoqchilik va kuchli yogʻingarchilik 
kabi ekstremal ob-havo hodisalari odatiy holga 
aylanib, yanada jiddiylashib bormoqda. Butun 
mintaqa boʻylab oʻzgaruvchan iqlim koʻpchilikni 
ish izlab uyini tashlab ketishga majbur etyapti. 
Chunki ular tirikchiligi uchun foydalanadigan yer 
qurgʻoqchilik va choʻllanish tufayli tanazzulga yuz 
tutmoqda.

Markaziy Osiyo uchun yaqin yillardagi 
asosiy imkoniyat “yashil” rivojlanish boʻladi, 
deb ishonaman. Qayta tiklanadigan energiya, 
barqaror qishloq xoʻjaligi va tabiatni muhofaza 
qilish sayyoramiz uchun juda muhim. Bu omillar 
iqtisodiy oʻsishni taʼminlash, yangi ish oʻrinlari 
yaratish va inson huquqlari himoyasi uchun ham 
hal qiluvchi ahamiyatga ega. “Yashil” rivojlanish 
esa kelajak avlodlarning inson huquqlaridan toʻliq 
foydalanishi sari toʻgʻri yoʻnalish olish, deganidir.

2022-yili BMT Bosh Assambleyasi bu sohada 
muhim rezolyutsiya qabul qilib, odamlar hamma 
joyda toza, sogʻlom hamda barqaror atrof-muhitda 
yashash huquqiga ega ekanini tan oldi. Demak, toza 
havo, xavfsiz suv, yetarli oziq-ovqat va barqaror 
iqlimdan bahramand boʻlish har birimizga  tegishli, 
kafolatlangan huquqlardir.

Hukumatlar va boshqa subyektlar, jumladan, 
xususiy sektor ana shu huquqlardan toʻliq foydalana 
olishimiz uchun masʼul. Shu maʼnoda, BMTga aʼzo 
davlatlarning qariyb 83 foizi, jumladan, Oʻzbekiston 
ham ichki qonunchiligida sogʻlom muhit huquqini 
rasman tan olgani juda muhim.

Oʻzbekistonga oʻtgan yili martda kelgan 
edim. Oʻshanda odamlarning inson huquqlari, 
jumladan, atrof-muhitga oid masalalarni hal etishga 
qatʼiyati meni hayratga soldi. Mamlakat ham iqlim 
oʻzgarishidan kelib chiqadigan inson huquqlari 

TENGLIK, ADOLAT, QADR-QIMMATNI E’ZOZLASHGA 
QARATILGAN INSON HUQUQLARI TIZIMI

Ekologik muammolarga samarali yechim topish va 
barqaror rivojlanishga zamin boʻladi

Bakit JUSUPOV, 
YXHTning Iqtisodiy 

va ekologik faoliyatini 
muvofiqlashtiruvchisi:

— Inson huquqlari va 
ekologik muammolar oʻrtasi-
dagi bogʻliqlikka bugunning 
asosiy mavzusi sifatida eʼti-
bor qaratgani uchun Oʻzbekis-
ton hukumatiga minnatdorlik 
bildiraman. Haqiqatan, shaxs-
lar va jamiyat xavfsizligiga 
taʼsiri tobora ortib borayotgan 
ayni muhim masalalarni batafsil muhokama qiladigan fursatimiz yetdi.

Atrof-muhitning buzilishi inson huquqlariga salbiy taʼsir koʻrsatayotganini 
barchamiz koʻrib, bilib turibmiz. Ekologik muammolar insonning yetarlicha hayot 
sifati, xavfsiz uy-joy, oziq-ovqat, sogʻliq, suv va sanitariya huquqi yoki shunchaki 
oʻz hayotini xavfsiz va munosib davom ettirishga boʻlgan asosiy huquqlariga daxl 
qilmoqda.

YXHT tizimida biz aynan shu mezonlarga tayanadigan yaxlit yondashuvni 
qabul qilish va rivojlantirishga intilamiz. Amaliy  darajada esa YXHTning iqlim 
oʻzgarishidan kelib chiqadigan va yaqqol xavf tugʻdiradigan tahdidlarni bartaraf etish 
boʻyicha tashab buslarini ishlab chiqish va amalga oshirishga koʻmaklashamiz.

Masalan, iqlim va xavfsizlik boʻyi cha loyihamiz iqlim zaifliklarini bartaraf 
etish hamda iqlimga moslashish boʻ yicha qoʻshma harakatlar orqali hamkorlikni 
rivojlantirishga qaratilgan. Ushbu loyiha doirasida, xususan, Markaziy Osiyodagi baland 
togʻlar hamkorlikning ustuvor yoʻnalishi sifatida belgilab olingan.

Bu boradagi asosiy maqsadimiz — aholining tirikchilik xavfsizligini 
taʼminlashda yordam berish. Bunda muzlik erishi oqibatlarini bartaraf etish va 
insonlarning iqlim sharoiti bilan bogʻliq harakatlanishiga oid muammolarni hal 
qilishga koʻmaklashamiz.

Shu bilan birga, iqlim oʻzgarishining energetika sektoriga taʼsirini yumshatish 
va tabiiy resurslarni boshqarish boʻyicha ishlayapmiz. Ayni chogʻda  ichimlik suv 
 muammosiga ijobiy yechim topish, atrof-muhitni toʻgʻri boshqarish va tabiiy ofatlar 
xavfini kamaytirish kabi yoʻnalish larda ham ishlarni bajaryapmiz.

Ushbu nufuzli mintaqaviy tashkilot faoliyatida gender va yoshlar nuqtayi 
nazarini integratsiyalashtirishga alohida eʼtibor qaratmoqda. Chunki aynan ayollar va 
yoshlar koʻpincha qashshoqlik va iqlim taʼsiridan kelib chiqqan suv toshqini hamda 
qurgʻoqchilik kabi falokatlarni boshdan kechiradi. Bu esa aksariyat oilalarni chuqur 
moliyaviy qiyinchiliklarga duchor etadi.

Samarqand forumi doirasida ayollar va energiya tarmogʻi, ayollar va suv 
tarmogʻi hamda iqlim oʻzgarishi va xavfsizlik boʻyi cha gender tadbirlar haqidagi 
masalalarga toʻxtalish imkoni tugʻilganidan mamnunman.

Inson huquqlari boʻyicha IV Samarqand forumidan atrof-muhitni muhofaza 
etish va inson huquqlarini himoya qilishga qaratilgan barqaror amaliyotlar, 
taʼsirchan saʼy-harakatlar va qonunchilik choralarini taqdim etish borasida samarali 
muhokamalar kutib qolamiz.

“Yangi Oʻzbekiston” muxbiri
Bahor XIDIROVA tayyorladi.

Xesus XIL, 
Madrid avtonom universitetining Osiyo tadqiqotlari 

markazi professori, Ispaniya Sharqshunoslari uyushmasi 
bosh kotibi:

— Diplomatik munosabatlar oʻrnatilganidan buyon 
Oʻzbekiston — Koreya Respublikasi aloqalari izchil 
rivojlanib bormoqda.

Shubhasiz, Shavkat Mirziyoyevning Oʻzbekiston 
Prezidenti etib saylanishi bilan mamlakatning xalqaro 
maydondagi siyosiy, iqtisodiy va madaniy aloqalari 
sezilarli darajada oshib, ikki tomonlama hamkorlik 
yanada kuchaydi.

Bugungi kunda Janubiy Koreya Oʻzbekistonga 7 mil liard 
dollardan ortiq investitsiya kiritgan yirik inves tor mamlakat 
hisoblanadi. Mingga yaqin qoʻshma korxonalar “yashil” energiya, 
raqamli texnologiyalar va mashinasozlik kabi istiqbolli tarmoqlarda faoliyat 

Ekspertlar fikri

IKKI MAMLAKATNING YUQORI TExNOLOGIYALI vA 
INNOvATSION ALOQALARIDA MUHIM BOSQICH

yuritmoqda. Mamlakatlar tibbiyot,  farmatsevtika, elektronika va 
yarimoʻtkazgichlar sohasida koʻplab loyihalarni amalga oshirib 

keladi. Hozirda muvaffaqiyatli modernizatsiya bosqichida 
turgan Oʻzbekiston iqtisodiyotining ulkan salohiyatini hisobga 
olsak, haqiqatan, oʻzaro manfaatli hamkorlikdir.

Prezident Yun Sok Yolning Markaziy Osiyoga, xususan, 
Oʻzbekistonga tashrifi Janubiy Koreyaning mintaqaga qiziqishi 
yuqoriligini yaqqol namoyon etdi.

Shubhasiz, Janubiy Koreya Prezidentining ushbu tashrifi 
Oʻzbekistonga nafaqat iqtisodiy va strategik munosabatlarni 

rivojlantirishda, balki xalqlar oʻrtasidagi madaniy almashinuv 
va aloqalarni mustahkamlashda ham muhim rol oʻynaydi. Rasmiy 

Seul Markaziy Osiyodagi muhim hamkori sifatida aynan Toshkentni 
eʼtirof etadi. Muntazam oʻtkazilayotgan oliy darajadagi uchrashuvlar 

mamlakatlar oʻrtasida mustahkam va dinamik munosabatlarni rivoj-
lantirishda oʻzaro xayrixohlik mavjudligini namoyon qiladi.

korEya rEspublikasi prEzidEntining o‘zbEkistonga davlat tashrifi 
xalqaro EkspErtlar hamjamiyatining diqqat markazida

Xorijiy ekspertlar Oʻzbekiston Koreya Respublikasining Markaziy Osiyodagi yagona alohida strategik sherigi 
ekani, bu rasmiy Seulning Markaziy Osiyo mintaqasi boʻyicha strategiyasida ikki tomonlama hamkorlikni 
rivojlantirishda ustuvorlik berishini taʼkidlamoqda.

Matteo MEKACHCHI, 
YXHTning Demokratik institutlar va inson 

huquqlari boʻyicha byurosi direktori:

— Hozir atrof-muhitdagi muammolar 
kundalik hayotimizning bir qismiga aylanib 
ulgurdi. Shunday ekan, avvalo, global isish 
inson huquqlariga taʼsir qilishini va ayni taʼsir 
allaqachon boshlanganini ang lab yetishimiz 
lozim. Samarqandda bu borada boʻlib 
oʻtadigan muhokama natijalari nafaqat YXHT 
mintaqasida, balki yanada keng koʻlamda hal 
qiluvchi ahamiyatga ega boʻlishi, bunday jonli 
muloqotlar keyin ham davom etishi va amaliy 
saʼy-harakatga aylanishi kerak.

Atrof-muhit va inson huquqlarini himoya 
qilish muammolarining asosi mushtarak va oʻzaro 
mutanosib. Shuning uchun ham YXHTga aʼzo 
aksariyat davlat oʻz Konstitutsiyasida sogʻlom 
atrof-muhit huquqini tan olgan. Atrof-muhitning 
tanazzulga uchrashi insonning boshqa koʻp-
lab huquqlariga raxna soladi. Jumladan, bu ofat 
sogʻliqni saqlashning eng yuqori standartiga ega 
boʻlish huquqi, oziq-ovqat, taʼlim, uy-joy va hatto 
yashash huquqi kabi oʻta muhim huquqlar roʻyobiga 
salbiy taʼsir koʻrsatishi mumkin.

Bir tomonda kuchli issiqlik toʻlqini, qurgʻoqchilik 
va choʻllanish, boshqa tomonda gʻayrita-
biiy yogʻingarchilik va suv toshqini juda zararli 
oqibatlarga olib kelmoqda. Bu kabi ofatlar  tufayli 

qishloq xoʻjaligi yeri va infratuzilmasi tanaz zulga yuz 
tutishi aholining eng zaif vakillari turmushiga salbiy 
taʼsir koʻrsatmoqda. Ekstremal ob-havo hodisalari 
allaqachon yashash, ishlash va oʻqish uchun xavfsiz 
joy izlayotgan, ayniqsa, uyi dan uzoqdagi millionlab 
odamlarning migratsiya muammolariga toʻqnash 
kelishiga sabab boʻlmoqda. Shuning uchun hayotni 
oʻzgartiruvchi bunday muammolarga amaliy javob 
berish barchaning huquq va ehtiyojlarini hurmat 
qilish jihatidan muhim ahamiyatga ega.

YXHTga aʼzo barcha davlat inson huquqlarini 
amalga oshirish va himoya qilish huquqini tan olgan 
hamda inson huquqlari, demokratiya va qonun 
ustuvorligini hurmat qilishda inson huquqlari 
himoyachilarining roli muhimligini eʼtirof etgan. 
Albatta, bu majburiyatlar inson huquqlari va atrof-
muhit holatini kuzatuvchi huquq himoyachilari 
va fuqarolik jamiyati tashkilotlari vakillariga ham 
tegish li. Chunki ular ayni masalalar boʻyicha 
maʼlumot beruvchi, milliy va xalqaro miqyosda 
harakatga chaqiruvchi masʼuliyatli shaxs va 
tashkilotlardir.

Birgalikda ushbu global muammoni hal qila 
olamiz. Hozir mavjud salbiy tendensiyalarni 
oʻzaro hamjihatlikda bartaraf etishimiz ta yin. 
Shunda Markaziy Osiyo mintaqasi va butun 
YXHT hududi inson huquqlari himoyachilarining 
mehnati hurmat va himoya qilinadigan, atrof-
muhitga oid xavotirlar tinglanadigan va 
ijobiy yechimlar amaliyotga tatbiq etiladigan 
namunaviy mintaqaga aylanadi.

inqirozini hal qilish boʻyicha qatʼiy majburiyatlarni 
zimmasiga olgan. Masalan, yaqinda Markaziy 
Osiyoda birinchi boʻlib aynan Oʻzbekiston BMTning 
Suv va salomatlik boʻyicha Yevropa protokoliga 
qoʻshilganini olqishlayman.

Oʻtgan yili BMT Bosh Assambleyasida, 
shuningdek, tashkilotning Iqlim oʻzgarishi boʻyicha 
konferensiyasida ham Oʻzbekiston iqlim bilan 
bogʻliq masalalar, jumladan, migratsiya va koʻchish, 
shuningdek, atrof-muhit muammolarini hal etishda 
yoshlarning ishtirokini kengaytirish majburiyatini 
zimmasiga oldi.

Oʻzbekistonning Universal davriy sharh tavsiya-
larini bajarish boʻyicha masʼuliyatli jarayonlarda 
izchil qatnashayotganini mamnuniyat bilan qayd 
etaman. Bunday muhim faoliyat natijasida xal qaro 

hamjamiyat mamlakatda inson  huquqlarini  himoya 
qilishni kuchaytirish boʻyicha qator tavsiya lar berdi va 
ular izchil bajarilmoqda.

Mamlakatni BMTning Yevropa  boʻyicha iqtisodiy 
komissiyasi qabul qilgan Atrof-muhitga taalluqli 
masalalar borasida axborotdan erkin foydalanish, 
qarorlar qabul qilishda jamoatchilik ishtirokini 
taʼminlash va sohada odil sudlovga erishish 
toʻgʻrisidagi Orxus konvensiyasini, shuning dek, 
Iqtisodiy, ijtimoiy va madaniy huquqlar toʻgʻrisidagi 
xalqaro paktning fakultativ protokolini ratifikatsiya 
qilish boʻyicha zarur choralar koʻrishga chaqiraman.

Mazkur xalqaro huquqiy hujjatlar ekologik 
muam molar sharoitida hisobdorlik, adolat, 
jamoatchilik ishtiroki va axborotdan foydalanish 
sohalarini rivojlantirishda muhim ahamiyatga ega.

Muhammad Tolib Bin Mohamad RAJA MOHAN, 
Islom hamkorlik tashkilotining Malayziyadagi 

Xalqaro biznes markazi bosh ijrochi direktori: 
— Oʻzbekiston va Koreya Respublikasi oʻrtasidagi 

alohida strategik sheriklikning bugungi holati ikki 
tomonlama va koʻp qirrali oʻzaro manfaatli hamkorlikni 
rivojlantirishga kuchli turtki bermoqda.

Shu nuqtayi nazardan, oliy darajadagi tashrif 
Oʻzbekiston — Janubiy Koreya munosabatlari har ikki 
tomon uchun muhimligini taʼkidlaydi. Xususan, davlat 
rahbarlari muzokaralar kun tartibida savdo, xavfsizlik, 
innovatsiyalar, texnologiya, energetika, elektronika, 
kimyo, qishloq xoʻjaligi va infratuzilmani rivojlantirish 
kabi keng koʻlamli dolzarb masalalarga alohida eʼtibor 
qaratdi. Shu bilan birga, taʼlim, sogʻliqni saqlash, 
madaniyat, sport va turizm kabi sohalardagi qoʻshma 
dasturlar muhokama qilindi.

Eʼtiborlisi, iqtisodiyot, transport, AKT, farmatsevtika, 
kadrlar tayyorlash kabi muhim yoʻnalishlarni oʻz ichiga 
olgan ikki tomonlama hujjatlar toʻplami imzolangani 
ana shunday saʼy-harakatlar samarasidir. Qabul qilingan 
kelishuvlar 2023-yilda 2,46 milliard dollarga yetgan rekord 
darajadagi oʻzaro tovar ayirbosh lash hajmini yanada 
oshirishga xizmat qiladi. 

Oʻzbekistonda mintaqaviy yuqori texnologiyali xabni 
tashkil etish boʻyicha Strategik dasturni tayyorlashda 
tomonlarning kelishuvi ham alohida eʼtiborga loyiqdir. 
Men ushbu dastur doirasida muhim mineral resurslar, 
yarimoʻtkazgichlar ishlab chiqarish, “yashil” vodorod, 
ammiak va kauchuk mahsulotlari sohasida oʻzaro 
hamkorlik qilish, mashinasozlik sohasida aloqalarni 
chuqurlashtirish, “aqlli” qishloq xoʻjaligini yaratish, 
infratuzilmani modernizatsiya qilish va shaharsozlik 
dasturlarini amalga oshirish boʻyicha ilgari surilgan 
takliflarni qoʻllab-quvvatlayman.

Ushbu tashrif va 2025-yilni “Oʻzbekiston va 
 Koreya oʻrtasidagi almashinuvlar yili” deb eʼlon 
qilinishi Oʻzbekiston — Koreya Respublikasi strategik 
sheriklik munosabatlarini yanada rivojlantirish va 
chuqurlashtirishga xizmat qilishiga ishonaman.

“Dunyo” AA

Moxamed AMIN, 
Singapurning “Stie Pte Ltd” 

kompaniyasi ijrochi vitse-prezidenti:
— Koreya Respublikasi Prezidenti 

Yun Sok Yolning Oʻzbekistonga 
tashrifi koʻp qirrali Oʻzbekiston — 
Janubiy Koreya munosabatlari rivojida 
yana bir muhim bosqich boʻlib, ikki 
tomonlama hamkorlikni sezilarli 
darajada mus tahkamlashga xizmat 
qilishi shubhasiz.

Janubiy Koreya rahbari tashrifi 
arafasida ommaviy axborot vositalariga 
bergan intervyusida Oʻzbekis tonni 
mintaqadagi asosiy hamkori deb atadi va 
uning mamlakati ijtimoiy-iqtisodiy hamda 
demokratik rivojlanish yoʻlida alohida 
strategik sherik sifatida Oʻzbekiston 
bilan yaqindan hamkorlik qilishni davom 
ettirishini taʼkidladi.

Maʼlumki, rasmiy Toshkent va Seul 
oʻrtasidagi ikki tomonlama munosabatlar 
alohida strategik sheriklik maqomini 
olgan. Markaziy Osiyoning hech bir 
davlati Janubiy Koreya bilan bunday 
darajadagi oʻzaro aloqalarni oʻrnatmagan.

Seulda Oʻzbekiston Savdo uyining 
tashkil etilgani, Oʻzbekistonda qoʻsh-
ma texnoparklar va professional mar-
kazlarning ishga tushirilgani, Toshkent 
shahridagi Janubiy Koreya universitetlari 
kampuslari faoliyati va yana koʻplab 
boshqa misollar ikki tomonlama 
hamkorlikni kengaytirishda oʻzaro 
manfaatdorlik va yuqori darajadagi 
ishonchni namoyon etadi.

Bu omillar energetika va resurs-
lar sohasida strategik sheriklikni 

Pak Sang CHYOL, 
Janubiy Koreyaning Xonam universiteti 

rektori:
— Ushbu tashrif mamlakatlarimiz oʻrtasida 

barcha sohalar qatori taʼlim tizimida hamkorlikni 
mustahkamlashga qaratilgani bilan ham muhim 
ahamiyatga ega.

Yaqinda Janubiy Koreya delegatsiyasi bilan 
Oʻzbekistonga tashrif buyurdik. Bir hafta davomida 
Sirdaryo, Samarqand va Toshkentdagi oliy oʻquv 
yurtlarida boʻldik, u yerda taʼlim va madaniyat 
sohasidagi almashinuv masalalari yuzasidan 
samarali muzokaralar olib borildi.

Xonam universiteti qoshida “Oʻzbek madaniyati 
markazi” tashkil etilishi muhim loyihalarimizdan biri 
boʻlib, Janubiy Koreyada oʻzbek tili va Oʻzbekiston 
madaniyatini oʻrganish imkonini beradi.

“Oʻzbek madaniyati markazi”ning ochilishi 
nafaqat mamlakatlarimiz oʻrtasidagi taʼlim 

 mustahkamlash, oʻzaro manfaatli iqtisodiy 
hamkorlik, hukumatlar, korxonalar 
va fuqarolar oʻrtasida munosabatlarni 
mustahkamlashga qaratilgan rasmiy 
Seul tomonidan eʼlon qilingan “Koreya 
Respublikasi — Markaziy Osiyo  
K SILK ROAD (R.O.A.D) hamkorlik 
tashabbusi”ga asos boʻlib xizmat qildi.

Prezident Yun Sok Yol taʼkidlaganidek, 
Janubiy Koreya birgalikda Markaziy 
Osiyoda insoniyatni ilmiy va texnologik 
yutuqlarga yetaklovchi yuqori texno-
logiyali xab barpo etish va XXI asrning 
innovatsion Ipak yoʻlini yaratishga 
umid qilmoqda. Ushbu tashabbus ilmiy 
tadqiqot, axborot-kommunikatsiya tex-
no logiyalari, yarimoʻtkazgichlar, sunʼiy 
intellekt sohasida Oʻzbekiston — 
Koreya Respublikasi hamkorligini mus-
tahkamlashga qaratilgan.

Ushbu tashabbusni Markaziy Osiyo 
mintaqasida amalga oshirishda Janubiy 
Koreya Oʻzbekistonga tayanayotgani 
bejiz emas. Bu rasmiy Seul tomonidan 
respublikada iqtisodiy va innova sion 
rivojlanish borasida erishilgan ajoyib 
natijalar eʼtirof etilganidan guvohlik beradi.

aloqalarini mustahkamlash, balki oʻzaro hamjihatlik 
va madaniy almashuvlarni rivojlantirish uchun 
muhim qadam boʻladi.

Oʻzbekiston Markaziy Osiyodagi eng koʻp 
aholiga ega davlat boʻlib, mamlakat taraqqiyoti 
yoʻlida yoshlarga alohida eʼtibor qaratiladi. 
Ishonchim komilki, Oʻzbekiston yaqin kelajakda 
nafaqat mintaqaviy, balki jahon taʼlim va ilm-fan 
markaziga aylanadi.

Oʻzbekiston bilan hamkorlikni davom ettirishga 
umid qilaman va taʼlim almashinuvini kengaytirish 
boʻyicha turli loyihalarni faol ilgari surishga 
tayyorman.

Prezident Yun Sok Yolning Oʻzbekistonga 
davlat tashrifi ikki tomonlama munosabatlarni 
rivojlantirishda muhim ahamiyat kasb etishiga 
aminman. Ushbu tashrif turli sohalar, jumladan, 
taʼlim, fan va madaniyat sohasida hamkorlik qilish 
uchun yangi imkoniyatlar ochadi.

Mazkur davlat tashrifi mamlakatlarimizning 
yaqin sheriklik va hamkorlikda rivojlanishga 
intilishining ramzi boʻlib, shubhasiz, oʻzaro manfaat 
keltiradi va xalqlarimiz oʻrtasidagi doʻstona 
aloqalarni mustahkamlaydi.

Boshlanishi 1-betda

Jiddiy tekshiruvlarga qaramay, baʼzan eksport qilingan mahsulotlar importchi davlat tomonidan 
qaytarib yuborilgan holatlar ham qulogʻimizga chalinadi. Bu, albatta, sifatning talabga javob 

bermasligi bilan bogʻliq. Uning oqibatlaridan barcha ishtirokchilar birdek zarar koʻradi, yanada 
yomonrogʻi, yurtimiz brendiga nisbatan ishonch pasayishiga olib keladi.

Iroda TOSHMATOVA,
“Yangi Oʻzbekiston” muxbiri

Yangicha yondashuvlar Kun mavzusi

— Andijon viloyatida joylashgan xorijiy korxonadan 
yiliga 18 million dollarlik mahsulot eksport qilamiz, 
— deydi tadbirkor Abbosbek Vohidov. — Eski tizim 
eksportga mahsulot chiqarishda qator qiyinchiliklarni 
yuzaga keltirar edi. Shuning uchun eksport jarayonida 
toʻxtalishlar, uzilishlar boʻlardi. Hozir bu jarayonni 
qisqa fursatlarda amalga oshirish imkoniyati 
yaratilgan. Masalan, biz “Eksport uch qadamda” 
tizimi asosida ishlaymiz. Uning qulayligi shundaki, 
oldin eksportni rasmiylashtirish jarayonida bevosita 
bojxona xodimlariga murojaat qilingan boʻlsa, hozir 
inson omilisiz, yaʼni onlayn tarzda yuk mashinalarimiz 
bevosita chegara bojxona posti orqali rasmiylashtirilib 
chiqib ketyapti. Shuning hisobiga eksport hajmi oʻsib, 
mahsulotlarimizning buyurtmachilarga tez va sifatli yetib 
borishi taʼminlanyapti.

“Eksport uch qadamda” tizimi bugun Andijon viloyati 
bojxona boshqarmasi tasarrufidagi barcha bojxona 
postlarida tatbiq etilmoqda. Loyiha joriy yil 25-martdan 
eksport bojxona rejimida joylashtirilgan tovarlar, 
transportda tashuvlar uchun ishga tushirilgan. Agar “qizil 
yoʻlak”ka tushgan tadbirkor aniqlansa, bojxona xodimlari 
tadbirkorlarga qulaylik yaratish maqsadida mahsulot 
ortilayotgan omborda bojxona koʻriklarini oʻtkazib 
bermoqda.

Bu kabi qulaylik va imkoniyatlar natijasida  Andijon 
tashqi iqtisodiy faoliyat bojxona postida joriy yilning 
oʻtgan davrida 73 million dollarlikdan ortiq mahsulot 
eksport bojxona rejimi orqali chiqarildi. Shundan 7 
million dollarlikka yaqini qishloq xoʻjaligi mahsulotidir. 

Markaziy bojxona 
laboratoriyasi

Prezidentimizning 2022-yil 27-apreldagi bojxona 
maʼmuriyatchiligini yanada takomillashtirishga doir 
farmonida sohani raqamli transformatsiya qilish, 
xizmatlar sifati va tezkorligini oshirish  chora-tadbirlari 
belgilangan edi. Bojxona qoʻmitasida bunyod etilgan 
Bojxona rasmiylashtiruvi markazi ushbu chora-
tadbirlarning amaliy natijasi boʻldi. 

Bu yerdagi markaziy bojxona laboratoriyasi 2021-yilda 
Jahon bojxona tashkilotining mintaqaviy laboratoriyasi 
maqomini qoʻlga kiritgan, boshqacha aytganda, dunyo 
boʻylab shunday maqomga ega 10 ta laboratoriyadan biri 
hisoblanadi. 

Yil boshidan buyon bu yerda 430 dan ziyod bojxona 
ekspertizasi oʻtkazildi, bu davlat byudjetiga bojxona 
toʻlovlari toʻgʻri va toʻliq undirilishida alohida ahamiyat 
kasb etmoqda. Keyingi vaqtlarda laboratoriyada 
ekspertiza turlarini kengaytirish va sifatini oshirishga 
alohida eʼtibor qaratilmoqda. Ahamiyatlisi, shu vaqtga 
qadar asosan, rus, ingliz va fransuz tillarida qoʻllanib 
kelingan Tashqi iqtisodiy faoliyat tovarlar nomenklaturasi 
joriy yildan eʼtiboran ilk bor oʻzbek tiliga tarjima qilindi.

Joriy yil birinchi choragining oʻzida eksportda 90 
foiz, importda esa 80 foiz bojxona yuk deklaratsiyalari 
soddalashtirilgan tartibda rasmiylashtiruvdan oʻtkazildi. 
Eksportda deklaratsiyalarning 39 foizi, importda esa 
salkam 10 foizi inson omilisiz, sunʼiy intellekt koʻmagida 
rasmiylashtirildi. 

Masofaviy elektron deklaratsiyalash postida 
dastlabki bosqichda Toshkent shahri tadbirkorlari 
tomonidan bojxona idoralariga masofadan turib taqdim 
etiladigan bojxona yuk deklaratsiyalari tezkorlik 
bilan rasmiylashtirilayotgan boʻlsa, keyinchalik 
barcha rasmiylashtiruv jarayonlari qamrab olinishi 
rejalashtirilgan. Muhimi, bunda bojxona xodimlari va 
tadbirkorlarning bevosita muloqoti cheklangan. Tovarlar 
rasmiylashtiruvida tadbirkorlar xarajatini qisqartirishga 
erishilmoqda. 

Oʻzaro tovar aylanmasi 
2,5 barobar koʻpaydi

MDHga aʼzo davlatlar oʻrtasida yildan yilga tashqi 
savdo oʻsib borayotgani, ayniqsa, chegara bojxona postlari 
orqali harakatlanayotgan fuqarolar, tovar va transport 

Statistika agentligi maʼlumotlariga koʻra, 
 Oʻzbekiston joriy yilning toʻrt oyida xorij davlatlariga 
qiymati 300 million dollarga yaqin boʻlgan 514,8 
ming tonna meva-sabzavot eksport qildi. Bu oʻtgan 
yilning shu davridagiga nisbatan 43,3 foiz koʻp va 
reja qilinganidek, mazkur yoʻnalishdagi eksport hajmi 
tobora ortib boryapti. Xaridor mamlakatlar geografiyasi 
ham kengaygan. Shunga qaramay, eksportdagi asosiy 
hamkor davlatlar qatorida Rossiya yetakchilik qilmoqda. 

Oʻzaro hamkorlikni yanada kengaytirishdan 
ikki tomon ham manfaatdor. Keyingi yillarda 
nafaqat eksport koʻlamini oshirish, balki oziq-ovqat 
mahsulotlari sifati, fitosanitar xavfsizligiga ham eʼtibor 
qaratilmoqda. Shu maqsadda oʻtgan oy oxirida Rossiya 
Prezidenti Vladimir Putinning Oʻzbekistonga davlat 
tashrifi doirasida tegish li tuzilmalar ishtirokida turli 
sohalar qatori fitosanitariya yoʻnalishida ham yangi 
hamkorlik kelishuvlari imzolandi. Oʻsimliklar karantini 
sohasida raqamli hamkorlik boʻyicha bitim hamda 
Oʻzbekiston Respublikasi va Rossiya Federatsiyasi 
oʻrtasida 2024-2025-yillarga moʻljallangan karantin 
va oʻsimliklarni himoya qilish sohasidagi hamkorlikni 
rivojlantirish boʻyicha amaliy  chora-tadbirlar rejasi 
shular jumlasidan. 

— Mazkur kelishuvlar orqali davlatlarimiz 
oʻrtasida mahsulot yetkazib berish hajmini 
oshirish, joʻnatmalar talafotsiz yetib borishini 
taʼminlash hamda yuklarni qayta ishlashda 
xarajatlarni kamaytirishga qaratilgan ikki 
tomonlama integratsiyaga erishish koʻzda 
tutilgan, — deydi Qishloq xoʻjaligi 
vazirligi huzuridagi Oʻsimliklar karantini 
va himoya si agentligi direktorining birinchi 
oʻrinbosari Bobur  Hamroyev. — Bunda 
asosiy eʼtibor jarayonlarni raqamlashtirishga 
qaratiladi. Yaʼni axborot tizimlarini oʻzaro 
integratsiya qilish orqali yuk harakatini kuzatish, 
tashqi savdo jarayonlarini soddalashtirish va 
elektron (qogʻozsiz) hujjatlar almashinuvini joriy etish 
kengaytiriladi. Boisi, eng zamonaviy texnologiyalar 
yordamida eksport mahsulot xavfsizligini taʼminlash 
hozirgi kunda juda muhim masala. Raqobat ortib 
borayotgan bozor sharoitida bu boradagi ishonchni 
yoʻqotish eksport hajmi sezilarli pasayishiga 
olib kelishi mumkin. Agentligimiz delegatsiyasi 
Rossiyada boʻlib, eksport hajmini oshirish bilan 
bogʻliq masalalarni oʻrganganida, ushbu bozorda 
yurtimiz qishloq xoʻjaligi mahsulotlariga talab ortib 
borayotganiga guvoh boʻldik. “Rosselxoznadzor” 
tashkiloti rahbari vazifasini vaqtincha bajaruvchi 
Aleksandr Bayev maʼlumotlariga koʻra, mamlakat 
hududlariga 10 dan ortiq davlatdan qishloq xoʻjaligi 
mahsulotlari import qilinsa-da, umumiy hajmning 91 
foizini Oʻzbekistonda yetishtirilgan meva-sabzavot, 
dukkakli va quritilgan mahsulotlar hamda manzarali 
gullar tashkil etadi. 2023-yil import hajmi undan 
oldingi yildagiga nisbatan 30 foiz oshgan va oʻsish 
 surʼati tezlashib boryapti. Xususan, joriy yil boshidan 
buyon yurtimizdan Rossiyaga 156 ming tonna meva-
sabzavot eksport qilinib, oʻtgan yildagiga nisbatan 26 
foiz oʻsish kuzatildi.

Sifat masalasida ham natijalar yangilanmoqda. 
Odatdagidek xalqaro talablar asosida diyorimizdan 
borgan har bir eksport joʻnatmasidan namunalar olinib, 
laboratoriya ekspertizasidan oʻtkaziladi. Natijaga 
koʻra, oʻtgan yili Oʻzbekiston mahsulotida 4 turdagi 
karantin organizmlari aniqlangan va yoʻq qilingan. 
Biroq joriy yilning shu davriga qadar hali birorta zararli 
organizm, xususan, eng xavfli viruslardan hisoblangan 
pomidorning jigarrang virusi qayd etilmagan. Yaʼni 
mamlakatimizdan eksport qilinayotgan qishloq xoʻjaligi 
mahsulotlarida zararli organizmlar aniqlanishi keskin 
kamayib bormoqda. Bu esa importchi davlatning 
ishonchi va talabini yanada oshiryapti. Ishonchni doimiy 
saqlab qolish zarur. Shu bois, endigi maqsad eksport haj-
mini oshirish barobarida fitosanitar xavfsizlikni qatʼiy 
taʼminlash, mamlakatlararo karantin osti obyektlari 
tarqalishining oldini olishga  qaratilgan. 

Qars ikki qoʻldan chiqadi
Rossiya uzoq yillardan buyon Oʻzbekiston 

mahsulotlari eksporti uchun katta bozor sanaladi. Bu, 
avvalo, talab mavjudligi bilan bogʻliq. Yurtimizda 
yetishtirilayotgan, quyosh nuriga toʻyingan mazali 
va sarxil meva-sabzavot Rossiyada juda xaridorgir, 
oʻziga xos brendga aylangan, desa ham boʻladi. Ushbu 
davlatga Oʻzbekistondan barcha turdagi qishloq xoʻjaligi 
mahsulotlarini fitosanitar sertifikat asosida eksport qilish 
mumkin. Ayniqsa, meva-sabzavot hamda quritilgan 

akkreditatsiyadan oʻtgan boʻlib, tuzilma tomonidan 
taqdim etiladigan xulosalar asosida meva-sabzavotlar 
eksporti amalga oshiriladi. Markaz eng soʻnggi rusumdagi 
zamonaviy uskunalar bilan jihozlangan, bugungi 
kunda 6 ta yoʻnalishda fitosanitariya ekspertizalari 
oʻtkazish, kasallik va zararkunandalarni aniqlash 
imkoniyati mavjud. Avvallari bizda bor uskunalar 
bilan oʻsimliklarda uchraydigan virus va bakteriya-
larni aniqlashning imkoni boʻlmagan. Vaholanki, 
hozir jahonda ular hasharot va zararkunandalardan-da 
xavfliroq sanalmoqda. Ayni sharoitda ularni aniqlash 
qiyinchilik tugʻdirmaydi. 

Joriy yilning shu davriga qadar eksport mahsulotlari 
boʻyicha 49 mingta ekspertiza oʻtkazilib, 380 holatda 
11 turdagi karantin obyektlari aniqlandi va tegishli 
fitosanitariya choralari koʻrildi.

Jiddiy tekshiruvlarga qaramay, baʼzan eksport 
qilingan mahsulotlar importchi davlat tomonidan 
qaytarib yuborilgan holatlar ham qulogʻimizga 
chalinadi. Bu, albatta, sifatning talabga javob 
bermasligi bilan bogʻliq. Uning oqibatlaridan barcha 
ishtirokchilar birdek zarar koʻradi, yanada yomonrogʻi, 
yurtimiz brendiga nisbatan ishonch pasayi shiga olib 
keladi. Mutaxassislarning aytishicha, oʻsimliklar 
zararli kasallik keltirib chiqaruvchi karantin ostidagi 
zararli organizmlar tashuvchisi boʻlishi mumkin. 
Ayniqsa gul, koʻchat, oʻsimlik ildizlari, tuganak, urugʻ, 
piyozbosh va boshqa turdagi oʻsimlik namunalari 
yuqori xavfga ega karantin osti mahsuloti hisoblanadi. 
Ularning namunalarida begona oʻt urugʻlari, karantin 
ostidagi zararli organizmlar aniqlangan taqdirda 
mahsulotlar ortga qaytariladi. Qishloq xoʻjaligi 
mahsulotlari bilan taalluqli kutilmagan holatlar 
esa hajm bilan bogʻliq boʻlishi mumkin. Yaʼni 
ularning fitosanitar tozaligini tekshirish uchun har 
bir partiyadan 5 donadan 1 kilogrammgacha namuna 
olinadi va umumiy partiyaga xulosa beriladi. Shunday 

holatlarda mahsulot boshqa davlatga yetib borganida 
kasallik yoki zararli organizmlar aniqlanishi 

ehtimoli mavjud. Biroq amaliyotda yurtimizdagi 
eksportchilarga tuman inspektorlari biriktirilib, 
mahsulot yetishtirishdan uzishgacha boʻlgan 
barcha jarayonlar nazoratda boʻlgani bois, bu 

kabi holatlar kamdan kam uchraydi. Qolaversa, 
oʻsimliklar karantini nazorati ostidagi mahsulotlar 

sifati fitosanitar talabga javob bermaydigan hollarda 
xorijiy davlatlarga eksport qilishga fitosanitariya 
ruxsatnomasi rasmiylashtirilmaydi.

Manzilgacha nazorat
Fitosanitar xavfsizlik qishloq xoʻjaligi obyektlari 

va oʻsimlik mahsulotlarini zararkunandalar, oʻsimlik 
kasalliklari va begona oʻtlardan himoya qilish amaliyoti 
boʻlib, har bir davlatda milliy fitosanitariya xizmati 
bor. Bu xizmat odatda chegara maskanlarida yoʻlga 
qoʻyilgan. Yurtimizda yuklarni chegara maskanlaridan 
oʻtkazish va manzilga yetkazishda tadbirkorlarga 
qulayliklar yaratilib, amaliyotni toʻliq raqamlashtirishga 
eʼtibor qaratilayotgani boisi shunda. 

— Jumladan, eksportga yoʻnaltirilayotgan tez 
buziluvchi meva-sabzavotni karantin koʻrigidan 
oʻtkazish va ichki fitosanitariya sertifikati 
rasmiylashtirishda tezkorlik taʼminlanmoqda, — deydi 
Bobur Hamroyev. — Xalqaro namunadagi fitosanitariya 
sertifikati rasmiylashtirish jarayonlari ham tezlashgan. 
Hozir chegara punktlarida eksportga chiqayotgan meva-
sabzavot mahsulotlariga tegishli hujjatlarning elektron 
baza orqali tekshirilishi 3 daqiqadan koʻp boʻlmagan 
muddatda amalga oshiriladi. Tadbirkorlardan 6 turdagi 
qogʻoz shaklidagi hujjat oʻrniga 1 ta elektron ariza 
olish tizimi joriy qilinib, tuziladigan shartnomalar toʻliq 
onlayn oferta shakliga oʻtkazilgan. Ruxsatnomalarni 
koʻrib chiqish muddatlari eksportda 10 kundan 1 
kungacha, importda 30 kundan 3 kungacha qisqartirildi. 
Ruxsat etish xususiyatiga ega barcha hujjatlarda QR-
kod tizimi joriy etildi. Bugungi kunda 117 ta oʻsimliklar 
karantini chegara maskanida 549 nafar tashqi karantin 
inspektori faoliyat yuritadi.  Inspektorlar 220 ta maxsus 
planshet va 200 ta qoʻl mikroskopi bilan taʼminlangan.

Mahsulotning manzilgacha yetib borishi ham doimiy 
nazoratda. Bu jarayon “e-phyto.uz” yagona axborot 
platformasi orqali amalga oshiriladi. Mazkur tizim MDH 
davlatlari orasida birinchilardan boʻlib Oʻsimliklar 
karantini va himoyasi boʻyicha xalqaro konvensiyaning 
“E-phyto” tarmogʻiga ulangan boʻlib, bu 116 ta davlat 
bilan elektron hujjat almashinuvi imkonini beradi.

Milliy axborot platformasi Rossiyaning qishloq 
xoʻjaligi nazorati elektron tizimi (Argus-fito)ga 
muvaffaqiyatli integratsiya qilingan. Unga Oʻzbekis-
tondan chiqib ketadigan transport birligi, yuklangan 
mahsulot turi, laboratoriya xulosasi va fitosanitar 
sertifikat toʻgʻrisidagi maʼlumotlar kiritib boriladi. 
Rossiya tomoni esa eksport qilinayotgan mahsulotlar 
haqida oldindan maʼlumot olib, hujjatlarni tekshirish, 
asliga mosligini solishtirib koʻrish imkoniyatiga ega.

vositalari soni oshib borishi faoliyatni raqamlashtirish 
bilan bogʻliq ishlarni kengaytirishni taqozo etmoqda. 

— MDHga aʼzo davlatlar bojxona xizmatlari 
bilan oʻzaro munosabatlarni rivojlantirish, savdo va 
investitsiyalar uchun qulay sharoit yaratish muhim 
ahamiyatga ega, — deydi Bojxona qoʻmitasi raisi 
 Akmalxoʻja Mavlonov. — Ozarbayjon, Armaniston, 
Belarus, Qozogʻiston, Qirgʻiziston, Rossiya, Tojikis-
ton va Oʻzbekiston bojxona xizmatlari rahbarlari 
kengashining yaqinda boʻlib oʻtgan 78-yigʻilishida bu 
boradagi ishlarni yanada yaxshilash, bojxona nazoratini 
tashkil etish, kadrlar tayyorlash va malakasini oshirish, 
bojxona ekspertizasi, shuningdek, kengash faoliyati 
hamda tashkiliy turdagi qator masalalar koʻrib chiqildi va 
tegishli qarorlar imzolandi.

Tashqi siyosatda yuritilayotgan ochiq, faol va 
konstruktiv muloqot Oʻzbekiston va MDH aʼzolari 
oʻrtasida soʻnggi 7 yillikdagi koʻrsatkichlarda ham 
munosib ifodasini topmoqda. Xususan, mamlakatimizning 
tuzilmaga aʼzo davlatlar bilan oʻzaro tovar aylanmasi bu 
davrda 2,5 barobar koʻpaydi.

MDH doirasida mavjud texnik maydoncha va 
platformalarda elektron tijoratni yanada rivojlantirish, 
bunda mavjud toʻsiqlarni zudlik bilan bartaraf qilishni 
davrning oʻzi taqozo etmoqda. Bu borada Oʻzbekiston 
bojxona xizmati qator natijalarga erishdi. Jumladan, 
xavflarni tahlil qilish orqali biznesni qoʻllab-
quvvatlashga asoslangan raqamli infratuzilmaga asos 
solindi. 

MDHga aʼzo davlatlar oʻrtasida yoʻlga qoʻyilgan ikki 
tomonlama hamkorlik doirasida qator sohalarda axborot 
almashiladi. Lekin ayrim maʼlumotlar hamon qogʻoz 
shaklida almashilinayotgani tashqi savdo tezkorligiga 
xalal bermoqda. 

Masalan, tomonlar bir-biriga bojxona imtiyozlarini 
taqdim qilishda hal qiluvchi hujjat sanaluvchi 
sertifikatlarni haligacha qogʻoz shaklida taqdim etmoqda. 
Oʻzbekiston tomoni MDHga aʼzo davlatlar oʻrtasida 
ushbu hujjatni raqamli shaklda almashishni yoʻlga 
qoʻyish tashabbusini ilgari surib kelmoqda. Shuningdek, 
kontrafakt tovarlarning transchegaraviy olib oʻtilishiga 
qarshi kurashish hamda moliyaviy operatsiyalarda tashqi 
iqtisodiy faoliyat ishtirokchilari huquqbuzarliklarining 
oldini olish, aniqlash va ularga chek qoʻyishda oʻzaro 
axborot almashish amaliyotini kengaytirish tashabbusi 
bildirildi. Bu esa MDHning 2030-yilgacha boʻlgan 
davrda iqtisodiy rivojlanish strategiyasida belgilangan 
maqsadlarga birgalikda erishishda muhim ahamiyat kasb 
etadi.

Hayotimizning har jabhasida kechayotgan yangi-
lanish lar zamirida aholi farovonligini oshirish, iqtisodiy 
salohiyatni yuksaltirish kabi ezgu maqsadlar mujassam. 
Bu bojxona tizimidagi oʻzgarishlarda ham namoyon 
boʻladi.

Xususan, tizimga “Raqamli bojxona” tamoyili 
keng joriy qilinayotgani tashqi iqtisodiy faoliyat 
ishtirokchilarining ham vaqti, ham xarajatini tejashga 
xizmat qilmoqda. Keng miqyosda joriy qilinayotgan 
“Xavflarni boshqarish”, “Yagona darcha” kabi bojxona 
axborot tizimlari va elektron xizmatlar koʻmagida bojxona 
nazorati hamda rasmiylashtiruviga sarflanayotgan vaqt 
tobora qisqarmoqda.

Sohani raqamlashtirish maqsadida 12 ta axborot 
tizimi, 4 ta interaktiv xizmat va 5 ta mobil ilova 
amaliyotga joriy etildi. Ushbu davrda tashqi savdo 
aylanmasi 21 foiz, harakatlangan avtotransport va 
temir yoʻl vagonlari soni 45 foiz, yoʻlovchilar soni 2,2 
barobar yoki 13,1 million nafar ortgan boʻlsa-da, sohani 
raqamlashtirish hisobiga bojxona rasmiylashtiruvi 
vaqti 2 barobar qisqardi.

Bu kabi oʻzgarishlar iqtisodiy barqarorlikni 
mustahkamlash, investitsion salohiyatni oshirish, 
tashqi iqtisodiy faoliyat ishtirokchilari uchun qulay 
ishbilarmonlik muhiti yaratish va bojxona organlari 
faoliyati shaffofligini taʼminlashga xizmat qiladi.

Bu yil bahor fasli dehqonchilik uchun qulay keldi. 
Bobodehqonlarimiz moʻl hosil yetishtirmoqda.

Ayni paytda yozning ilk oyi boʻlishiga qaramay, 
bozorlarimiz meva-cheva, poliz ekinlari bilan toʻlib 

bormoqda. Qishloq xoʻjaligi mahsulotlarini nafaqat ichki 
bozorda sotish, balki xorijga eksport qilish ham muhim 

ahamiyatga ega. Bugun ayni yoʻnalish, yaʼni eksportyorlarni 
qoʻllab-quvvatlash maqsadida barcha sharoit, shu jumladan, 

bojxona tizimida ham qator qulayliklar yaratilgan.

Lutfulla SUVONOV,
“Yangi Oʻzbekiston” muxbiri

Nafaqat sifatli, balki chiroyli koʻrinishdagi, did bilan qadoqlangan, har xil 
kasallanishlardan xoli oziq-ovqat mahsulotlarining bozori doim chaqqon. Hozir xalqaro 
standartlar qoʻyayotgan talab ham shunday — importchi davlat meva-sabzavotlarni 
xarid qilishda fitosanitar xavfsizlik talablariga jiddiy eʼtibor qaratyapti. 

EKSPORT UCHUN 
UCH QADAM KIFOYA

o‘zbEkistonning asosiy tashqi bozor 
bilan aloqalari huquqiy jihatdan yanada 

mustahkamlanmoqda

fitosanitar
xAVFSIZLIK KAFOLATI

mahsulotlarga talab yuqori. Importchi mamlakatda 
Oʻzbekistonning asosiy hoʻl meva mahsulotlariga 
nisbatan avval amal qilgan 20 foizli QQS oʻrniga 10 
foizli stavka joriy etilgani ham ushbu bozorga kirish 
imkoniyatlarini yanada kengaytirmoqda.

Ammo mahsulotga talab bor, degani har qanday 
sifat qabul qilinishini anglatmaydi. Yuqorida 
taʼkidlanganidek, hozir hamkorlikning asosiy sharti 
eksport qilinayotgan mahsulotlarning fitosanitar 
xavfsizligi kafolatiga qaratilmoqda. Mahsulot Rossiya 
bozoriga kirib borishi uchun zararli organizmlar, 
tuproq, begona oʻtlar urugʻlaridan xoli hamda xalqaro 
standartlarga muvofiq fitosanitariya sertifikatiga ega 
boʻlishi lozim. 

Xalqaro tartib-tamoyillarga asosan, Oʻzbekis-
tondan eksport qilinadigan mahsulotlar Oʻsimlik lar 
karantini va himoyasi agentligi huzuridagi markaziy 
fitosanitariya laboratoriyasida  ekspertizadan oʻtkaziladi. 
Markaziy Osiyoda yagona mazkur laboratoriya xalqaro 

Yoshlarda vatanparvarlik hissini shakllantirish, ular orasida maʼnaviy tahdidlarga qarshi 
kurashda bebaho qadriyatlar va buyuk mutafakkirlar asarlarini oʻrganish muhim ahamiyatga 
ega. Bu asarlar umuminsoniy qadriyatlarga sodiqlik, xalqimizning maʼnaviy merosini yanada 

boyitish, yoshlarning intellektual imkoniyatlarini erkin namoyon qilishda asosiy omildir.

Otabek GʻAYBULLAYEV,
Samarqand davlat chet tillar 
instituti birinchi prorektori,
falsafa fanlari doktori, 
professor

Mulohaza

“Parij-2024”

Qizgʻin jarayonga kirishib ketgan murabbiy 
ring yaqiniga kelib, sinchkovlik bilan 
bokschilarning harakatiga qiziqish bilan qarab 
turgan qizaloqqa koʻzi tushdi. Avvaliga uni 
shunchaki tomoshabin, deb oʻyladi. Oradan 
ancha vaqt oʻtsa-da, qizaloq bu yerdan ketishni 
xayoliga ham keltirmasdi. Aksincha, bir joyda 
turgancha qoʻlini harakatga keltirib, goʻyo oʻzi 
boks tushayotgandek edi. Bir oz tanaffus eʼlon 
qilgan ustoz sekin qizchaning oldiga kelib, uni 
suhbatga tortdi.

— Boks tushishni yaxshi koʻrasanmi?
— Albatta, lekin qizlarga ruxsat berishmasa 

kerak, — deya bir oz xijolat tortgan boʻldi.
— Nechanchi sinfda oʻqiysan?
— Oltinchida.
— Ruxsat bersam, shugʻullangan boʻlarmiding, 

— deya ustoz uni sinab koʻrmoqchi boʻldi.
— Ha, televizorda bokschilarning jan-

gini koʻrib, ancha-muncha harakatlarni oʻr-
ganganman. Xohlasangiz, ringga chiqarib 
koʻring. Manavilar bilan bemalol kuch sinasha 
olaman.

Shu qisqa suhbat sabab qizaloq Olot 
tumanidagi sport maktabining boks toʻgaragiga 
qabul qilindi. Garchi u paytlar biror qiz bu 
sport turi bilan shugʻullanmasa-da, yakka oʻzi 
oʻgʻil bolalardan kam boʻlmay, mashgʻulotlarda 
ishtirok etardi. Gohida charm qoʻlqop kiyib, 
tengdosh oʻgʻil bolalarni magʻlubiyatga 
uchratganini koʻrgan koʻpchilik hayratlanmay 
qolmasdi.

Keyingi yillarda mamlakatimizda 
qabul qilingan konsepsiya va harakat 
dasturlarida belgilangan maʼnaviy-maʼrifiy 
islohotlar samarasi yoshlar ongida vatan 
tuygʻusini kuchaytirishga qaratilgan. 
Vazirlar Mahkamasining 2023-2027-yillarda 
yoshlarni harbiy-vatanparvarlik ruhida 
tarbiyalash ishlari samaradorligini oshirish 
konsepsiyasida “Uch avlod uchrashuvi”, 
“Eʼzoz va ehtirom” maʼnaviy-maʼrifiy 
tadbirlari, yoshlarning “Gʻalaba bogʻi” 
yodgorlik maj muasi, “Shon-sharaf” va 
Qurolli Kuchlar davlat muzeyi hamda 
viloyatlarda, harbiy okrug, harbiy qism va 
muassasalarda  faoliyat yuritayotgan muzeylar, 
“Vatanparvarlar” bogʻlariga tashrifini tashkil 
etish belgilangani vatanparvarlik tuygʻusini 
kuchaytiradi. Bu maskanlar xalqimiz 
orasida ming yillar davomida shakllangan 
vatanparvarlik gʻoyalari haqida hikoya qiladi.

Turon hududida qadimgi turkiy va 
forsiyzabon elatlarning inson kamoloti, vatanga 
muhabbati, vatanni himoya qilishdagi jasorati 
haqidagi maʼlumotlar bizga Gerodotning 
“Tarix”, Strabonning “Geografiya”, Mahmud 
Koshgʻariyning “Devoni lugʻotit turk” 
asarlari, Oʻrxun-Enasoy bitiklari va boshqa 
qator yozma yodgorliklar orqali yetib kelgan. 
Turon zaminida vatanparvarlik azaldan eng 
muhim maʼnaviy-axloqiy qadriyat hisoblangan. 
Xususan, Gerodotning “Tarix” kitobida “sak va 
massagetlar insonda eng sharaflaydigan jihat 
vatanparvarlikdir”, deyilgan. Shunga koʻra, ular 
bolalarni besh yoshdan yigirma yoshgacha faqat 
uch koʻnikmaga: otda yurish, kamondan otish 
va vatan yoʻlida jasur, mard, adolatli boʻlishga 
oʻrgatgan, deya taʼkidlanadi.

Sharqda vatanparvarlik toʻgʻrisidagi fal-
safiy gʻoyalarning eng qadimgi tipologiyasi 
“Avesto”dagi ijtimoiy-falsafiy, axloqiy, siyo-
siy tajribalarda oʻz ifodasini topgan. Unda 
vatan, vatanparvarlik ahamiyati ulugʻlanib, 
ilhomlantiruvchi, ragʻbatlantiruvchi daʼvatlarni 
koʻp uchratamiz.

Sharq mutafakkiri Abu Nasr Forobiy inson 
kamolotini vatanparvarlik bilan bogʻlaydi 
hamda “Alloh inʼom etgan aql neʼmatidan 
mavjud imkoniyat darajasida foydalanmasdan 
turib, yetuk inson martabasiga erishib 
boʻlmaydi. Chunki inson dunyo taraqqiyotining 
eng mukammal va yetuk yakunidir”, deb eʼtirof 
etadi. Uning taʼbiricha, jamiyat va xalqlarning 
bir-biriga yordami, vatanparvarlik, teng 
huquqlilik, adolatparvarlik tamoyillari fozil 
davlatning maʼnaviy yuksalishiga xizmat qiladi.

Abu Rayhon Beruniy “Insonning tashqi 
qiyofasi tabiat inʼomidir, uni oʻzgartirishning 
imkoniyati yoʻq. Biroq axloqiy qiyo fasini 
oʻzgartirish insonning oʻz qoʻlida. Demak, 
uni yomon xulqdan yaxshi fazilatlar tomon 
aylantirish imkoniyatlari cheksiz”, deb 
taʼkidlaydi. Mutafakkir fik richa, axloqiy 
qiyofaning birinchi mezoni vatanparvarlikdir. 
Chunki vatan tuygʻusini his qilgan insongina 
maʼnaviy kamolotga erishishi mumkin.

“Temur tuzuklari”, oʻz navbatida, hukm-
dorlarning turmush tarzi va odob-axloq 
normalarini belgilovchi risola hamdir. Sohibqiron 
vatanparvarlikka amal qilish haqida bunday 
yozadi: “Saltanat qurish, davlat ishlarini oʻn 
ikki tuzukka bogʻladim va saltanatni boshqarish 
haqida qoʻllanma (das turulamal) yozib qoldirdim, 
toki farzandlarim va avlodimdan boʻlganlarning 
har biri unga muvofiq ish yuritsin”. Amir 

Temurning davlat boshqaruvidagi oʻn ikki 
tamoyilining toʻrtinchi, oltinchi, oʻninchisida 
vatanga sadoqat, vatanparvarlik masalalari 
bayon etilgan. Xususan, toʻrtinchi tuzukda davlat 
ishlarini qonun-qoidalarga asoslangan holda 
boshqarish, fuqarolarda vatanga muhabbatni 
tarbiyalash, vatan xoinlariga qoʻllangan jazo 
choralari masalalari yoritilgan.

Zahiriddin Muhammad Boburning  hayoti 
ham vatanni sevishga yorqin misol boʻla  oladi. 
Oʻz davrining yirik va qudratli davlatlaridan 

biri — Hindistondek mamlakat hukmdori 
boʻla turib, bir umr Andijonni, soʻlim 
Fargʻonani, bobolaridan meros  Samarqandni 
qoʻmsab oʻtdi. Ijodining salmoqli qismini 
vatan sogʻinchiga bagʻishladi. Vatandan 
judolik inson uchun eng katta baxtsizlikdir. 
Buyuk davlat podshohi boʻla turib, uning 
bunchalik afsus-nadomat chekishiga nima 
sabab boʻldi? Bunga sabab yurt mehri, vatan 
ishqi emasmi?!

Yoshlarimiz uchun chinakam vatanparvarlik 
namunasi jadid bobolarimiz taʼlimotida 
aks etgan. Ular dunyo ahamiyatiga molik 
vatanparvarlik, insonparvarlik va milliy 
qadriyatlarga asoslanib, jamiyat taraqqiyo-
tining yetilgan ehtiyoji va oʻlkaning tub aholisi 
manfaatiga javob berdi. Jadidlar matbuoti 
ana shunday haqqoniylik va jasorat namunasi 
boʻlib, milliy oʻzlikni anglash, milliy iftixor va 

vatanparvarlik, xalq taqdiri uchun masʼuliyat 
tuygʻularini shakllantira oldi.

Bu davrda yashagan maʼrifatparvar 
bobolarimizning asl maqsadi vatan mustaqilligi 
va ravnaqi masalasi edi. Aynan shuning uchun 
ular xalqimizni bilimli qilishga bor kuchini 
sarfladi, maktablar ochdi, kitob va jurnallar 
chop ettirdi, teatr jamoalari tuzib, aholini 
maʼrifatga undadi. Birinchi oʻzbek pedagogi 
Abdulla Avloniyning “Turkiy Guliston yoxud 
axloq” asarida “Hammaga maʼlumdurki, eng 
muqaddas diniy yerimiz oʻlan Arabistonga 
bogʻlarini, hovlilarini sotub hijrat qilgan 
hojilarimizning aksari yana oʻz vatanlariga 
qaytub kelurlar. Buning sababi, yaʼni bularni 
tortib keturgan quvvat oʻz vatanlarining, 
tuproqlarining mehru mahabbatidur”, deb 
bejiz taʼkidlamagan. Mutafakkir ajdodlarimiz 
merosi doimo halol mehnat bilan yashash, 
vatanparvarlik, mardlik, saxovat va kamtarlikka 
chaqirishi bilan katta ahamiyat kasb etadi.

Vatanparvarlik asosan, “yurt”, “ota makon”, 
“ona vatan” kabi ijtimoiy-jugʻrofiy tushunchalar 
orqali idrok etiladi. Millat yaratgan artefaktlar, 
madaniy boyliklar, til, yozuv va tarix shaxsda 
faxr hissini uygʻotishi kerak. Vatani va 
millatini sevadigan, ular ravnaqiga, tinch-osuda 
yashashiga hamda tadrijiy rivojiga xizmat 
qiladigan inson vatanparvardir.

Bugungi globallashuv jarayonida ona 
degan ulugʻ nomga ega boʻlgan yosh kelin va 
qizlarimiz vatanparvarlikka xizmat qiladigan 
ona mehrini farzandiga qanday bermoqda? Bu 
masala ham kundalik turmushimizda koʻp lab 
savollarni keltirib chiqaradi. Chunki ayrim onalar 
vatanparvarlik tuygʻusi shakllanadigan pallada 
goʻdagini chillasi chiqar-chiqmas, enagaga 
topshirishi, oʻzi esa ish joyiga muddatidan oldin 
qaytishi yoshlar kelajagini oʻzgartirishi mumkin. 
Bunday tarbiya farzandda onasidan koʻra, 
enagaga mehrning shakllanishiga sabab boʻladi. 
Qolaversa, vatan tuygʻusining goʻdak qalbiga 
onalik mehri orqali singib bormasligi natijasida 
keyinchalik farzand ongida kosmopolitik 
gʻoyalar shakllanishi mumkin.

Yoshlarda tarixiy xotirani shakllantirish va 
vatanparvarlik tuygʻusini mus tahkamlashda 
milliy madaniyat, tarixiy qadamjolar, milliy 
qahramonlar, madaniy obidalar alohida 
ahamiyatga ega. Tarixiy xotirasiz yoshlarda 
vatanga qiziqish uygʻotib, vatanparvarlik 
tuygʻulariga zamin yaratib boʻlmaydi. 2,5 ming 
yil muqaddam buyuk faylasuf va mutafakkir 
Lao Szi “Dunyoda hamma narsa oʻsadi, gullaydi 
va oʻz ildizlariga qaytadi”, deb aytgan. Bu 
haqiqat tarixiy dunyoqarash va milliy oʻzlikni 
anglashga ishoradir.

Prezidentimiz 2018-yil 28-dekabrda 
Oliy Majlisga Murojaatnomasida “Buyuk 
alloma va adiblarimiz, aziz-avliyolarimizning 
bebaho merosi, yengilmas sarkarda va 
arboblarimizning jasoratini yoshlar ongiga 

singdirish, ularda milliy gʻurur va iftixor 
tuygʻularini kuchaytirishga alohida eʼtibor 
qaratishimiz kerak”, deya taʼkidladi. Aynan 
mana shunday ishlarni takomillashtirish 
maqsadida “Oʻzbekiston tarixi” kanali ochildi. 
Hozir u yoshlarni vatanga muhabbat, tarixiy 
merosni anglash, asrab-avaylash ruhida 
tarbiyalashga xizmat qilmoqda. Soʻng gi 
yillarda oʻzbek kinosi tarixida ilk marotaba 
oʻzbek jadidlari vatanparvarligi haqida hikoya 
qiluvchi yangi kinokartinalar maʼrifatparvar, 
shoir va jamoat arboblari faoliyatiga bagʻishlab 
ishlangan “Avloniy”, “Ibrat” va “Behbudiy”, 
“Bahodir Yalangtoʻsh” badiiy filmlarini katta 
yangilik sifatida eʼtirof etish mumkin.

Yoshlarda vatanparvarlik hissini 
shakllantirish, ular orasida maʼnaviy tahdidlarga 
qarshi kurashda bebaho qadriyatlar va buyuk 
mutafakkirlar asarlarini oʻrganish muhim 
ahamiyatga ega. Bu asarlar umuminsoniy 
qadriyatlarga sodiqlik, xalqimizning maʼnaviy 
merosini yanada boyitish, yoshlarning 
intellektual imkoniyatlarini erkin namoyon 
qilishda asosiy omildir.

Vatanparvarlik hissining shakllanish jara-
yoni mamlakatimizdagi modernizatsiya lashuv 
va chuqur demokratik islohotlarning muhim 
qismidir. Ijtimoiy, iqtisodiy yangilanishlar 
jarayonining kengayib borishi, erishilgan va 
kutilayotgan ijobiy koʻrsatkichlar bugungi 
yoshlarning yuksak vatanparvarligi, jamiyatda 
vujudga kelgan vazifalar yechimiga ongli 
munosabatda boʻlishi natijasidir. Ularning 
ongi, shuuri ni egallashga qaratilgan maʼnaviy 
tahdidlar kuchayib borayotgan hozirgi davr-
da maʼnaviy tahdidlarning asosiy yoʻnalish-
lari, kelib chiqish sabablari, manbalari, 
tarqatilayotgan axborotlar mazmunini fosh 
qilish, shuningdek, farzandlarimizga yangi 
pedagogik texnologiyalardan samarali 
foydalanib, ilmiy-uslubiy asosda, yuqori 
malakali pedagoglar yordamida tushuntirish 
lozim. Taʼlim muassasalarida internetdan 
foydalanish madaniyatini yuksaltirishga 
qaratilgan tizimli tarbiyaviy soatlarni yoʻlga 
qoʻyish, darsdan tashqari vaqtlarda fanlar 
boʻyicha tashkil etilgan ilmiy  toʻgaraklarda 

internetdan foydalanish qoi dalarini targʻib 
qilish zamon talabidir. Maʼnaviy tahdidlarning 
mazmuni, maqsadi, tarqatilishini yoshlarga 
tushuntirish uchun taʼlim-tarbiya jarayonida 
pedagogik texnologiyalarning yangi 
avlodi imkoniyatlari, jumladan, axborot-
kommunikatsiya vositalaridan samarali 
foydalanish, televideniyedagi taʼlim va fan 
dasturlari orqali yoshlarga moʻljallangan, 
internetdan foydalanish usuli, maʼnaviy 
tahdidlarning zararli natijalariga bagʻish langan 
koʻrsatuvlar tashkil etish lozim.

Bugun yoshlarga eʼtibor va gʻamxoʻrlik 
koʻrsatish, barcha sohada iqtidori va 
salohiyatini toʻliq namoyon etishi uchun zarur 
sharoit va imkoniyat yaratib berish davlat 
siyosatining ustuvor yoʻnalishidir. Uchinchi 
Renessans poydevorini barpo etish hamda 
yangi Oʻzbekistonning tadrijiy rivojiga 
vatanparvar shaxs sifatida hissa qoʻshish 
vatandoshlarimizning ezgu orzu-umidlaridan 
biriga aylanmogʻi kerak. Yurtimizdagi istiqbolli 
rejalar va tub demokratik islohotlar vatanparvarlik 
tarbiyasini yangicha paradigma, qarash va 
yondashuvlar asosida olib borishni taqozo 
etmoqda. Yoshlarning ongu tafakkuri va qalbida 
vatanparvarlik tuygʻulari “Yangi Oʻzbekiston”, 
“Uchinchi Renessans sari”, “Armiya va xalq — 
bir tan-u bir jon”, “Bir ziyoli — bir mahallaga 
maʼnaviy homiy”, “Har bir nuroniy — besh nafar 
yoshga murabbiy”, “Bir bolaga yetti mahalla — 
ota-ona”, “Jaholatga qarshi maʼrifat, gʻoyaga 
qarshi gʻoya bilan kurashish”, “Biz gʻururi, 
oriyati, maʼnaviya ti baland xalqmiz”, “Yangi 
Oʻzbekiston — maʼrifatparvar davlat”, “Buyuk 
sarkardalarimizning jasorati va harbiy merosi”, 
“Maʼrifat va diniy bagʻrikenglik”, “Millatning 
dardiga darmon boʻlmoq chin vazifangizdir” , 
“Inson qadri uchun” gʻoyalari orqali singdirib 
boriladi. 

Yangi Oʻzbekiston yoshlarida vatan-
parvarlikni shakllantirish strategiyasida 
mavjud tajribani modernizatsiya qilish, 
yoshlarni vatanparvarlik ruhida tarbiyalashning 
innovatsion va kreativ tendensiyalarini ishlab 
chiqish va samarali foydalanish  bugungi 
globallashgan davr talabidir.

Toʻgarakka yashirincha aʼzo boʻlgan 
Sabina ning boks bilan shugʻullanayotganini 
koʻp oʻtmay, ota-onasi sezib qoldi. Boshida 
bir oz qarshilik qildi. Ammo qizning ahdidan 
qaytmaganini koʻrib, biror kun baribir tashlab 
ketishi aniq, deya oʻz holiga qoʻyishdi. 
Ajablanarlisi, Sabina biror marta mashgʻulotni 
kanda qilmadi. Sportga qiziqishi tobora 
oshsa oshdiki, sira kamaymadi. Oʻz ustida 
tinimsiz ishlashi, keskin harakati, gʻoliblik 
sari dadil intilishi uni katta sport maydonlari 
tomon yetakladi. Qizining ikki-uch bor 
musobaqalardan oltin medal olib kelgani guvohi 
boʻlgan ota-onasi sport bilan shugʻullanishi 
uchun qarshilik qilmaydigan, aksincha, kerakli 
imkoniyat yaratib beradigan boʻldi.

— Ilk bor musobaqadagi ishtirokim 
hech yodimdan chiqmaydi, — deydi Sabina 
Boboqulova. — Oʻshanda bolalar va oʻsmirlar 
oʻrtasida Buxoro viloyati birinchiligi 
oʻtkazilayotgan edi. Ustozim menga ishonch 
bildirib, sinov tariqasida ringga chiqishimga 
rozilik bergandi. Boshida bir oz hayajon bosdi. 
Lekin ringga chiqib, jang boshlaganimda 
oʻzimda boshqacha kuch sezdim. Sport 
maktabimizda faqat oʻgʻil bolalar bilan kuch 
sinashib yurganim tufaylimi, ringdagi qiz 
raqiblarim negadir zaifdek koʻrindi. Dastlabki 
uchrashuvdayoq qiyinchiliksiz gʻalaba qo-
zondim. Bu holat finalga qadar davom etdi. 
Yakuniy bosqichda ham toʻxtovsiz zarba 
berganim tufayli hakamning oʻzi  toʻxtatib, 

birinchi oʻrin sohibi, deb eʼlon qilib yubordi. 
Oʻshanda murabbiyim bu harakatlarimga 
ajablangancha qarab qolgandi. Chunki 
ringga chiqishim bilan hech kim toʻxtatib 
qolishini xohlamay, faqat raqibni yengish 
haqida oʻylaganman. Shuning uchun boʻlsa 
kerak, menga “Eng yaxshi bokschi qiz” 
nominatsiyasi ham berilgan. Dastlabki sinovdan 
muvaffaqiyatli oʻtgandim. Shundan soʻng har 
bir turnirda ishtirok etadigan boʻldim. Ustozim 
xavotirsiz jangga chiqarar, natija, albatta, 
gʻalabam bilan yakun topardi.

Boks toʻgaragiga 14 yoshdan qatnab, 
ilk musobaqasini gʻalaba bilan boshlagan 
Sabinaning zafarli yurishlari shu kungacha 
toʻxtagani yoʻq. U hozirga qadar toʻrt marta 
Oʻzbekiston va Osiyo chempioni, degan sharafli 

nomga sazovor boʻldi. Yigirmaga yaqin  xalqaro 
turnirda ishtirok etib, oʻz vazni boʻyicha 
shohsupaning birinchi pogʻonasini hech kimga 
bermagan.

— Birinchi bor qoʻlimga charm qoʻlqop 
kiydirib, boks maydoni sari yetaklagan 
kishi Ulugʻbek Baratov boʻladi, — deydi 
Sabina. — Undan sport sirlarini oʻrgandim. 
Boks ortidan bir necha davlatda boʻldim. 
Qator nufuzli bahslarda ishtirok etdim. Har 
gal ringga koʻtarilganimda ustozim oʻgitiga 
amal qilib, yurtimiz sharafini munosib 
himoya qilishga intilib kelyapman. Bilasizmi, 
oʻzga davlatlarda yurganimizda vatan 
qadrini yanada chuqur anglaymiz. Qayerda 
boʻlmaylik oʻzimizcha taqqoslashga, yaxshi-
yomonini farqlashga intilamiz. Lekin baribir 

mamlakatimizdek bagʻrikeng, mehridaryo 
oʻlka dunyoda boʻlmasa kerak. Shunday diyor 
farzandi boʻlganimdan gʻururlanaman. Nasib 
etsa, yaqin kunlarda Parijda oʻtkaziladigan 
yozgi olimpiya oʻyinlarida ham faqat oltin 
medal uchun kurashaman. Oʻzbek boks 
maktabidan yetishib chiqqan sportchilar 
avvalgi Olimpiada oʻyinlarida ham nimalarga 
qodirligini amalda namoyon qildi. Biz ham 
shu anʼanaga sodiq qolib, yurtimizga faqat 
yaxshi koʻrsatkich bilan qaytamiz.

Olti yildirki boks boʻyicha mamlakat terma 
jamoasi safida shugʻullanib kelayotgan Sabina 
Boboqulova shu paytgacha deyarli birorta 
musobaqada magʻlubiyatga uchramagan. 
Uning natijalariga eʼtibor qaratsak, shonli 
gʻalabalariga guvoh boʻlamiz. Jumladan, u 
BAAda 2019-yil oʻsmirlar va 2021-yil yoshlar 
oʻrtasida oʻtkazilgan Osiyo chempionatlarida 
oltin medalni qoʻlga kiritgan. 2022-yili 
Toshkent, 2023-yili Bangkok mezbonlik qilgan 

qitʼa birinchiliklarida ham shohsupaning yuqori 
pogʻonasidan joy olgan.

Sabina Boboqulova joriy yil 3-11-martida 
Italiyada oʻtgan jahon litsenzion turniridagi 
muvaffaqiyatli ishtiroki orqali -50 kilogramm 
vazn toifasida “Parij-2024” yozgi olimpiya 
oʻyinlari yoʻllanmasiga sazovor boʻlgan. Uning 
vaznida ringga chiqadigan amaldagi olimpiya 
chempioni allaqachon sportni tark etgan.

Yosh bokschimiz olimpiya oʻyinlarida 
oltin medalni qoʻlga kiritib qaytgach, oʻzini 
professional boksda sinab koʻrish istagida. 
Demak, tez orada professionallar orasida 
oʻzbek qizining shov-shuvli gʻalabalari eʼtirof 
etila boshlashi aniq.

Akbar RAHMONOV,
“Yangi Oʻzbekiston” muxbiri

Mamlakatimizda yoshlarni vatanga muhabbat, jasorat, doʻstlik, 
sadoqat ruhida tarbiyalash ertangi kun uchun xizmat qiladi. Ularni 
oʻz domiga tortishga intilayotgan yot mafkuralar, gʻoyaviy tahdid 
va axloqiy inqirozdan himoya qilish nafaqat ota-onalarning, balki 
barchaning asosiy vazifasiga aylandi.

Murabbiy odatiga koʻra, har oyning soʻnggi kunlari shogirdlarini ringga 
chiqarib, bilim va koʻnikmasini sinovdan oʻtkazib oladi. Bugun ham 
sportchilar uchun koʻrikdan oʻtadigan kun. Ustoz navbati bilan ringga 
koʻtarilgan yoshlarning har bir xatti-harakatini baholab, kamchiliklarini 
shu joyning oʻzida aytib, toʻgʻrilab ketishga undamoqda.

2024-yil 15-iyun, 118-son
6 mEZON YANGI O‘ZBEKISTON6 Buxoroning sayyohlik imkoniyatini oshirish doirasida koʻplab chora-tadbirlar 

koʻrilmoqda. Ayni paytga kelib shahardagi mehmonxonalar soni 198 taga, oilaviy 
mehmon uylari 268 taga, xostellar 73 taga yetdi. Joriy yilda yana 8 ta mehmonxona, 

1 ta xostel, 16 ta oilaviy mehmon uyi ochiladi.

Turizm

Boqiy qadriyat

Viloyatda koʻplab qadimiy masjid va mad-
rasalar mavjud. Ularni ziyorat qilish sayyohlarga 
islom meʼmorchiligi va madaniyatining bebaho 
merosi bilan yaqindan tanishish imkonini 
beradi. Ularning har biri chuqur tarixiy ildizga 
ega, Buxoro taraqqiyotining turli bosqichlarini 
ifoda etadi.

Masalan, Koʻkaldosh madrasasi nafis 
naqshinkor koʻrinishi bilan boy oʻzbek 
meʼmorchiligining noyob qirralarini ochib 
beradi. Kalon masjidi yirik koʻlami va betak-
ror meʼmorchiligi ila har qanday sayyohni 
hayratga soladi. Ismoil Somoniy maqbarasi esa 
Buxoroning boy madaniy merosini ifodalovchi 
eng qadimiy yodgorliklardan. Mazkur 
obyektlarning har biri oʻzbek meʼmorchiligi 

Bolaligimda onam tandirdan non uzib, 
zervoriga solar ekan, meni chaqirardi. 
Zervoridagi eng chiroyli nonlardan ikkitasini 
tanlab qoʻlimga berardi-da: 

— Tezgina Aniyga berib kel, — derdi.
“Aniy” — qoʻshnimiz, tatar ayoli. Issiq 

non tafti qoʻllarimni kuydirardi, men esa 
uni havolantirib-havolantirib, puf-puflab 
yon qoʻshnimiznikiga chopardim. Har doim 
shunday boʻlardi. Onam har non yopganda, 
albatta, tandir boʻyidan 2 ta non bilan ikki 
qoʻshnini yoʻqlardi.

Aytishlaricha, tandir boʻyidagi nonga 
faqat non yopadigan ayol haqli boʻlib, istagan 
kishisiga berishi, tandir boʻyidan dasturxonga 

olib kelingach esa erining ruxsati bilangina 
birovga hadya qilishi mumkin ekan.

Qoʻshnilarimizning hammasi serfarzand 
odamlar edi. Biror zarur yumush bilan 
uzoqroq joyga ketadigan boʻlsa, ota-onam 
hech ikkilanmay, biz — 5-6 farzandini yon 
qoʻshninikida qoldirib ketaverardi. Oʻshanday 
kezlarda kichkina qozonchaning ovqati 15-20 
kishiga bemalol yetardi ham. Hamma qoʻshnilar 
goʻyo aka-uka, opa-singildek, bir-biriga 
tansiqroq taomni baham koʻrardi, ilinardi. 

Buvim “Ergash togʻaning onasi”, deb 
chaqiradigan qoʻshni momo koʻchaning 
eng chetida yashasa ham kunora “Onang 
koʻrinmaydi”, deb biznikiga kirib kelaverardi. 

Momo bir kuni Sanjar degan 10-12 yoshli 
nabirasini ergashtirib, “Falonchi koʻrinmay 
qoldi”, deb mahallaning eng chekka 
koʻchasidagi qoʻshninikiga boribdi. Piyoda 
koʻp yurganidan Sanjarning jahli chiqib: 

— Nima ishingiz bor, momo, falonchi 
togʻangiz boʻlmasa, jiyaningiz boʻlmasa? — 
debdi. 

Momo indamabdi, koʻylagining naq 3 
kilo qand-qurs sigʻadigan keng yenglaridan 
shirinliklarni yoʻlda uchragan bolalarga uzatib:

— Onang yaxshimi, otang tuzukmi, opang 
koʻpayishdimi? — deb boraveribdi. Bugun 
Sanjar aka katta olim. 

— Momom vafot etganida tobut qoʻlma- 
qoʻl boʻlib ketdi. Tumonat odam “onam”, deb 
yigʻladi. Axir momomning yolgʻiz qizi onam 
boʻlib, doim “Tobutkashim — oʻgʻlim yoʻq”, 
deb armon qilardi. Bilsam, momom mahallaning 
onasi boʻlib, hammaning yuragidan joy olgan 
ekan, — deb xotirlaydi u. 

Bugun ham bir kun koʻrinmay qolsa, xavotir 
olib soʻraydigan, yaxshi-yomon kunlarini 
boʻlishadigan oqibatli qoʻshnilar koʻp.

Qilichbek qoʻrgʻoncha mahallasidagilar 
oʻzaro pul yigʻib, nogiron qoʻshnilariga uy 
qurib bergan boʻlsa, charmgarliklar xuddi 
shunday hojatmand inson qoʻshnilariga sigir 
sovgʻa qildi. Kosonlik Nasimjon esa 14 ta 
ehtiyojmand oilaga barcha jihozlari bilan 
uy qurib berdi. “Mahallot”da bir emas, bir 

nechta oilaning toʻyi savobtalab qoʻshnilar 
yordamida oʻtdi. 

Baʼzan esa ishimiz koʻpligi, vaqtimiz 
ziqligi, “oʻzimizdan ortmayotganimiz”ni 
bahona qilib, koʻzdek qoʻshnimiz, jondek 
yaqinlarimizdan xabar ololmaymiz. 

Yon qoʻshnisi Adolat xola Latofatni vaqtida 
koʻp suyagan edi. Onasi yoʻqligini bildirmay, 
ustma-ust tugʻilgan egizak  farzandlariga 
enagalik qilgan, ishidan kech qaytganida 
ovqatlarini pishirib qoʻygandi. Shu xola yotib 
qoldi. Latofat  “Erta-indin  biror tansiqroq taom 
pishiray, keyin koʻrishga oʻtaman”, deb yurdi. 
Bugun esa tongda janozaga aytib ketishdi...

Hayotimizga “Temir daftar”, “Ayollar 
daftari”, “Yoshlar daftari” kirib keldi. Hech 
qaysi mamlakatda yoʻq ijtimoiy himoya tizimi 
yurtimizda shakllandi. Ehtiyojmand, himoyaga 
muhtoj insonlar davlatimiz tomonidan qoʻllab-
quvvatlanmoqda. Bir soʻz bilan aytganda, biror 
kishi mehr va eʼtibordan chetda qolmayapti. 
Ammo “Nega u davlatdan yordam oladi-yu, 
menga yoʻq?” qabilida eʼtiroz bildirib, “haqini” 
talab qilayotganlar ham, ming afsuski, topiladi. 

Yaqinda bir singlimiz nufuzli idoraga telefon 
qilib, hammaga berilayotgan yordam faqat unga 
berilmayotganidan shikoyat qilibdi. Zudlik bilan 
aytilgan xonadonga bordik. Koʻpchilik havas 

qiladigan, hashamatli uy. Juda poʻrim kiyingan 
ayol bizni kutib olar ekan, maqsadimizni bilgach, 
figʻonidan dud chiqib gapira boshladi. Nima 
emish, falonchi nogironga davlat har oy yordam 
qilarkan, anavi boquvchisi yoʻq qoʻshnisidan 
ham hamma xabar olar ekan, lekin u kun boʻyi 
bozorda savdo qilsa-da, unga moddiy yordam 
ajratilmabdi. “Siz ehtiyojmand emassiz-ku”, 
desak, “Men ham davlat ajratayotgan puldan 
quruq qolmay-da”, deydi uyalmasdan. 

Kecha esa dilni xufton qiluvchi yana bir 
voqeaga guvoh boʻldik. “Qoʻshnim “Ayollar 
daftariga” kiribdi. Uyini bir chiroyli taʼmirlab 
ketishdi. Nega meni bu daftarga kiritmaysizlar? 
Hammani baravar koʻring lar-da”, deb ovozini 
balandlatadi tuppa-tuzuk ishda ishlab, 
yaxshigina daromad topayotgan ayol.

Ikkinchi guruh nogironi Ulugʻmurod akani 
yoʻqlab, sovgʻa-salom koʻtarib bordik. Otaxon 
oʻzi ekkan kartoshka hosilini koʻrib, xursand 
boʻlib turgan ekan. Yoʻqlovimizdan boshi 
osmonga yetdi. Qayta-qayta rahmat aytar ekan, 
sekingina:

— Bolam, shu sovgʻani qoʻshniga olib 
oʻtaylik. Yaqinda oila boshligʻi vafot etdi. Yosh 
goʻdagi bor... Yuring, bolam, — deb yoʻl bosh-
ladi. 

Ulugʻmurod akadagi bu odamgarchilik 
hammamizni toʻlqinlantirdi. 

Ana shunday paytda biz ham bir-birimizga 
hurmat, eʼtibor koʻrsatsak, odamiylikning eng 
yuksak namunasini qadrlagan boʻlardik. Chunki 
odamning dardini odam oladi. Hech kim doʻst 
taftisiz yasholmaydi.

Inson uchun qoʻshnidan yaqini yoʻq. Shu 
bois, “Hovli olma, qoʻshni ol”, “Gilamingni 
qoʻshningga sotsang, bir chetida oʻzing 
oʻtirasan” kabi maqollar aytilgan. Qoʻlimizdan 
kelgancha bir-birimizga yordam bersak, mehr-
muhabbat, marhamat koʻrsatsak, oʻzimiz ham 
izzat koʻramiz. Shunday emasmi?!

durdonalari boʻlibgina qolmay, ularni barpo 
etganlarning hayoti va eʼtiqodi toʻgʻrisida 
hikoya qiluvchi bebaho tarixiy maʼlumotlarni 
oʻz ichiga olgan. Eski shaharga tashrif nafaqat 
islom meʼmorchiligining goʻzalligidan bahra 
olish, balki davr ruhini his qilish, Buxoro 
madaniy merosining qadr-qimmatini anglash 
imkonini beradi.

Bugun ziyorat turizmi rivojlangan 
Indoneziya, Malayziya, Hindiston, Pokiston, 
Bangladesh va arab davlatlaridan ziyoratchilarni 
mamlakatimizning tarixiy shaharlari, xususan, 
Buxoroga jalb etish asosiy vazifa sifatida 
belgilab olingan. Abduxoliq Gʻijduvoniy, Orif 
Revgariy, Anjir Fagʻnaviy, Ali Romitaniy, 
Boboyi Samosiy, Amir Kulol va Bahouddin 
Naqshband shu zaminda mangu qoʻnim topgani 
ziyorat turizmi yoʻnalishi uchun asosdir.

Taniqli olim va faylasuflar bilan 
bogʻliq manzillarni koʻrish, qadamjolarini 
ziyorat qilish, shuningdek, ularga aloqador 
kutubxonalar, taʼlim muassasalarida boʻlish 
xorijlik sayyohlarda unutilmas taassurot 
qoldiradi. Misol tariqasida Abdulazizxon 
madrasasini keltirish mumkin. XVII asrga 
taalluqli ushbu obida oʻz davrida Buxorodagi 
eng yirik oʻquv muassasalaridan biri boʻlgan. 
Bu yerga keluvchilar maorif rivojiga ulkan 
hissa qoʻshgan mashhur olim va hukmdor 
Abdulazizxonning hayoti va ilmiy faoliyati 
bilan yaqindan tanishadi.

Shunday manzillardan yana biri Abu 
Ali ibn Sino kutubxonasidir. U atoqli tabib, 
olim va faylasufning hayoti hamda ilmiy 
yutuqlariga oid qimmatli qoʻlyozma va kitoblar 
saqlanadigan joy boʻlib, bu yerda ularni koʻrish, 
allomaning tibbiyot hamda falsafaga qoʻshgan 
hissasi haqida koʻproq maʼlumotga ega boʻlish 
mumkin.

Buxorodagi eng yirik sayyohlik man-
zillaridan yana biri Bahouddin Naqshband 

maqbarasidir. XVI asrga taalluqli maqbara 
mutasavvuf yodgorlik majmuasida joylashgan. 
Ushbu meʼmoriy yodgorlikka shayboniy 
Abdulazizxon asos solgan.

Buxorodagi eski qalʼa va mudofaa 
inshootlarini oʻrganish, shuningdek, shahar 
tarixining turli davrdagi mudofaasi haqida 
maʼlumot olish nafaqat xorijiy, balki mahalliy 
sayyohlarga ham juda qiziq. Bu yoʻnalishga 
Ark qalʼasi, Chashmai Ayyub, Buxoro devori, 
Fayzobod qalʼasi, Buxoro mudofaa muzeyini 
kiritish mumkin.

Buxoro arki shaharning V asrga oid qadimiy 
qalʼasidir. Unda nafaqat hukmdorlar, balki 
buyuk olimlar, shoir-u faylasuflar yashab, ijod 
qilgan. Shahar madaniyati eng yuksalgan oʻrta 
asrlarda arkda Rudakiy, Firdavsiy, Abu Ali ibn 
Sino, Forobiy, Umar Hayyom kabi buyuklar 
yashagan. U shaharga hayratlanarli va oʻziga 
xos koʻrinish taqdim etadi.

Ziyorat turizmining ajralmas qismiga 
aylangan Poyi kalon majmuasi esa XII-
XVI asrlarda barpo etilgan. Majmua masjid 
va madrasani oʻz ichiga olgan, islom 

meʼmorchiligining eng yaxshi namunalaridan 
biri.

Hozirgacha faoliyat yuritib kelayotgan 
eng qadimgi diniy maktablardan biri Mir 
Arab madrasasida sayyohlar musulmon 
universitetining ochiq, hayratlanarli hayotini 
koʻrishi mumkin.

Buxoroning ajoyib sayyohlik imkoniyatiga 
guvoh boʻlishni istagan sayyoh Labi hovuz 
majmuasiga borishi shart. U Markaziy 
Osiyodagi ushbu turdagi inshootlar ichida eng 
katta va qadimiysi. Hozir madrasa hovlisida 
milliy raqs va liboslar namo yishi bilan mashhur 
xalq tomoshasi tez-tez oʻtkazib turiladi.

Buxoroga har yili koʻplab sayyohlar keladi. 
Masalan, oʻtgan yili MDHdan 790,9 ming, 
Yevropadan 285,5 ming, Osiyodan 281,8 
ming, Amerika qitʼasidan 24,2 ming mehmon 
tashrif buyurgan. Ularning katta qismi Rossiya, 
Qozogʻis ton, Fransiya, Turkiya, Germaniya, 
Italiya, Ispaniya, Buyuk Britaniya, AQSH va 
Xitoy hissasiga toʻgʻri keladi.

Joriy yilning oʻtgan davrida viloyatga 
455,2 ming xorijlik kelgan. Ularga 

koʻrsatilgan xizmat orqali turizm eksporti 
113,8 million dollarga yetdi. Bu oʻtgan 
yilning mos davriga nisbatan 34,6 foiz 
koʻp.

Buxoroga kelayotgan mahalliy sayyohlar 
soni ham yildan yilga oʻsib bormoqda. 
2022-yilda ular soni 2 million 961,1 mingni 
tashkil etgan boʻlsa, 2023-yilga kelib, bu 
koʻrsatkich 3 million 490 mingga yetdi. Joriy 
yilning ayni paytigacha esa Buxoroga 1 million 
439,5 ming yurtdoshimiz sayohat qilgan.

Keyingi yillarda mamlakatimiz sayyohlik 
boʻyicha xalqaro maydonda yuqori oʻrin 
egallayotir. Masalan, Global musulmon sayohat 
indeksining 2024-yil musulmon turist lar uchun 
dunyodagi eng yaxshi davlatlar reytingida 
Oʻzbekiston 14-pogʻonani egalladi. Singapurda 
joriy yil 30-mayda 27 davlatning 80 nafardan 
ziyod vakili ishtirokida tashkil etilgan “Halal 
In Travel — Global Summit 2024” umumjahon 
sammitida bu yilgi mukofot Buxoroga 
topshirildi.

Buxoroning sayyohlik imkoniyatini 
oshirish doirasida koʻplab chora-tadbirlar 
koʻrilmoqda. Ayni paytga kelib shahardagi 
mehmonxonalar soni 198 taga, oilaviy mehmon 
uylari 268 taga, xostellar 73 taga yetdi. Joriy 
yilda yana 8 ta mehmonxona, 1 ta  xostel, 16 ta 
oilaviy mehmon uyi ochiladi.

Bundan tashqari, xalqaro brendlarning 
faoliyat yuritishi shaharning sayyohlik imijiga 
ijobiy taʼsir koʻrsatyapti. Shu bilan birga, 
shaharga jalb qilinayotgan investitsiya hajmi 
2023-yilda 83 million dollarga yetdi. Bugunga 
kelib bu yerda 161 ta turoperator faoliyat 
yuritmoqda.

Hududda turizm sanoati taraqqiyoti 
infratuzilma rivojlanishi va yangi ish oʻrinlari 
yaratishga xizmat qilmoqda. Natijada Buxoroda 

turizm yoʻnalishi bilan mashgʻul kishi soni 
2022-yilda 8 ming boʻlgan boʻlsa, 2023-yilda 
bu koʻrsatkich 10 mingni tashkil etdi. Oʻtgan 
yili sayyohlarning turistik obyektlarda boʻlish 
davomiyligi 3-3,5 kun edi. Joriy yil yakunida 
ushbu koʻrsatkich 4 kunga yetishi kutilmoqda.

Shu yil 3-iyunida hududlarda turizm 
infratuzilmasini yaxshilash va xorijlik 
turistlar oqimini koʻpaytirish chora-
tadbirlari muhokama qilindi. Yigʻilishda 
davlatimiz rahbari sohadagi tadbirkorlar bilan 
ochiq muloqot oʻtkazdi. Ularning turizm 
xizmatlarini eksportoldi moliya lashtirishni 
yoʻlga qoʻyish, turoperatorlarga qoʻshilgan 
qiymat soligʻini subsidiya sifatida qaytarish 
muddatini uzaytirish, turizm geografiyasini 
kengaytirish, milliy mehmonxona brendlari 
yaratish, oʻrta boʻgʻin mutaxassislarini 
tayyorlash va xorijda malakasini oshirish 
kabi koʻplab takliflari boʻyicha tegishli 
koʻrsatmalar berdi.

Buxoroning turistik jozibasi hamda 
sayyohlar sonini oshirish maqsadida hudud 
infratuzilmasini yaxshilash va turizmni 
rivojlantirish boʻyicha qulay shart-sharoit lar 
yaratish uchun aviaqatnovlar koʻpaytirilmoqda. 
Jumladan, joriy yil iyunidan boshlab Toshkent 
— Buxoro — Toshkent yoʻnalishi boʻyicha 
aviaqatnovlar dushanba va shanba kunlari 3 
martadan, seshanba, chorshanba, payshanba, 
juma va yakshanba kunlari esa 2 martadan 
amalga oshiriladi.

Bu yerda taqdim etilayotgan har bir tarixiy 
marshrut sayyohlarga oʻtmishga sayohat bilan 
bir qatorda shaharning asrlar davomida qay 
tarzda rivojlanib kelganini his qilish imkonini 
beradi. Shuning dek, mehmonlarning ushbu 
qadimiy shahar haqida toʻla maʼlumot olishiga 
yordam berishi shubhasiz.

buxoroga 
QAYSI MAMLAKATDAN 

eng ko‘p sayyoh keladi?
Buxoro tabarruk qadamjolari, maftunkor tarixiy obidalari, oʻziga 
xos koʻchalari, mehmondoʻst aholisi bilan mashhur. U islom 
dinining markazi, sharif va faxrli shahar, shaharlar imomi, deb ham 
eʼzozlanadi. Shaharning markazi UNESCO jahon merosi roʻyxatiga 
kiritilgan.

Olim OSTONAQULOV,
iqtisodiyot fanlari doktori,
professor

mehr odamga tirgak


